
ஈ. வெ. இசாமசாமியின்‌ 

இலங்கை உபந்யாசம்‌. 
—— @ ———— 

ஜிப்பா, ஆப்பிரிக்கா ரஷியா முதலிய தேசங்களில்‌ 
பெரியார்‌ ஈ. வெ. ராமசாமி அவர்கள்‌ சூற்றுப்பிரயாணம்‌ 
செய்துவிட்டு இலங்கை வழியாக இகச்தியாவுக்குத்‌ திரும்பூ 
கையில்‌ 1982-ஷாு அக்டோபர்‌ 11% தேதி கொழும்பு வகு. 

இிறவ்னெ பெரியார்‌ ஈ. வெ. ராமசாமிக்கு இலங்கையில்‌ 
கல இடங்களில்‌ அதாவது கொழும்பு, கண்டி,காவல்பட்டிட, 

ஹட்டன்‌ யாழ்ப்பாணம்‌, பருத்தித்துறை முதலிய இடங்‌ 

களிலும்‌ இந்தியாவில்‌ தூத்துக்குடி, மதுரை முதலாகிய 

"இடங்களிலும்‌ பலஸ்தாபனங்களின்‌ பேரால்‌ அஸித்த சுமார்‌ 
20 வரவேவற்புப்‌ பத்திரங்களுக்குப்‌ பதிலளிக்கையிலும்‌, 

ிபொதுக்கூட்டங்களிலும்‌ செய்துள்ள உபந்நியாசங்களைத்‌ 

_ இரட்டி எழுதப்பட்டது. 

பெரியார்‌ உபநீயாசம்‌. 

தோழர்களே, கூட்டங்களில்‌ தலைவர்களின்‌ முன்னு 

ரையிலும்‌, உபசாரப்‌ பத்தரங்களிலும்‌, மற்றும்‌ பேசியவர்‌ 

களும்‌ அளவுக்குமீ றி என்னைப்பற்றியும்‌, எனது சிறு 

தொண்டைப்‌ பற்றியும்‌ புசழ்க்து கூறி இருக்கிறீர்கள்‌. அப்‌ 

யடி.ப்பட்ட புகழ்ச்கெளுக்கு நான்சிறிதும்‌ தகுதியடையேன்‌ 

அல்லன்‌ என்பதை முதலில்‌ தெரிவித்துச்‌ கொள்கிறேன்‌. 

அதோடு கூடவே இதன்‌ மூலம்‌ நீங்கள்‌ எனது கொள்கை 

களையும்‌, தொண்டையும்‌ ஆதரிக்கிறீர்கள்‌ என்பைத 

உணர்ந்து மகிழ்ச்சியடைகிறேன்‌.

மனிதசகூகம்‌ 

தோழர்களே! எனது அபிப்பிராயத்திற்கும்‌, முயற்‌ 

சிக்கும்‌, குறிப்பிடத்தஞுந்த அளவு எதிர்ப்பு இருக்கின்ற.து. 

என்பதை கான்‌ அறியாமலே, அல்லது அறிந்தும்‌ அவை 

களை மறைக்க முயலவோ இல்லை, யார்‌ எவ்வளஷ 

எதிர்த்தபோதிலும்‌, யார்‌ எவ்வளவுக்கு தூஷித்து விஷமம்‌ 

பிரசாரம்‌ செய்தபோதிலும்‌, யார்‌ எவ்வளவு எனது அபிம்‌ 

பிராயம்‌ வெளியில்‌ பரவாமல்‌ இருக்கும்படியும்‌ சூழ்ச்சிகள்‌ 

செய்து மக்களின்‌ கவனத்தை வேறுபக்கம்‌ இருப்பிய 

போதிலும்‌, உகைத்தில்‌ எல்லா பக்கங்களிலும்‌. 

வேதபுராண-சரித்திரகரலம்‌ முதல்‌ இன்றையவரையிலும்‌- 

மனித சமூகமானது கடவுள்‌, ஜாதி, மதம்‌, தேசம்‌ என்‌ 

லும்‌ பேர்களால்‌ பிரிவுபட்டு உயர்ந்தவன்‌---தாழ்ந்தவன்டி 

எழை--பணக்காரன்‌, முதலாளி--தொழிலாளி, ௮ரசன்‌-- 
பிரஜைகள்‌, அதிகாரி. குடிஜனங்கள்‌, குரு--சிஷ்யன்‌ட 

முதலியனவாகிய பலதன்மையில்‌ வகுப்பு வித்தியாசங்களுக்‌ 

காளா மேல்‌ கீழ்த்தரத்தோடு கட்டுப்பாடான சமுதாயக்‌ 

கொடுமைகளாலும்‌, அரசாங்கச்சட்டங்களாலும்‌, கொடு 

மைக்குள்ளாகி வந்‌இருக்கின்றது-வருகன்றது என்பதை. 

மாத்திரம்‌ யாராலும்‌ மறுக்கவும்‌, மறைக்கவும்‌ முடியாது 

என்று உறுதியாய்ச்சொல்லுவேன்‌. இவ்வகூப்பு பேதங்‌ 

களால்‌ மக்கள்படும்‌ துன்பத்தையும்‌, அனுபவிக்கும்‌ இதி: 

வையும்‌ அல்லும்‌ பகலும்‌ காடுகளிலும்‌, மேடுகளிலும்‌, 

தொழிற்சாலைகளிலும்‌, கஷ்டமான வேலைகளைச்‌ செய்‌ 

தும்‌, வயிறார கஞ்சியில்லாமலும்‌, குடியிருக்கவீடும்‌ மழைக்‌ 

கும்‌ வெய்யிலுக்கும்‌ மறைவுக்கும்‌” நிழலும்‌, இல்லாமலும்‌ 

எத்தனைபேர்‌ அவஇப்படுகன்றார்கள்‌ என்பதை இந்தித்‌ 

அுப்பாருங்கள்‌. அவர்களதுநிலைமையை உங்கள்‌ மனதில்‌

கஉருவகப்படுத்இப்பாருங்கள்‌. இர்தக்கொடுமைகள்‌ எத்‌ 
தனைகாலமாக இருந்துவருகின்றன? இன்றா? கேற்றா? 

இத அக்கிய அரசு ஆட்டுயாலா? அல்லது ௬ய ஆட்சி இல்லா த. 

தாலா? தர்மதேவதை ஆட்சி, ௮வதார ஆட்சி, தெய்வாம்௪ 
ஆட்சி இல்லாததாலா? என்பதையும்‌ சந்இத்துப்பாருங்கள்‌. 

உலக சரித்திரம்‌ கிடைத்தது முதல்‌ உலகத்தில்‌ எந்தப்பாகத்‌ 

Ba எக்த ஆட்சியால்‌ என்றையதினம்‌ இர்தக்கொடுமைகள்‌ 

இல்லாதிரு£த.து£ என்பதைச்‌ சற்று நினைவுக்குக்கொண்டு 

வக்து பாருங்கள்‌. 

"காரணம்‌. 

தோழர்களே! இனி இதற்கு அடிப்படையாகவும்‌ 

அரணாகவும்‌ இருந்துவரும்‌ காரணங்கள்‌ எவை என்பதை 

கங்கள்‌ சற்று நடுநிலைமையில்‌ இருக்.து சிந்திததுப்பார்த்தீர்‌ 
களானால்‌ இக்கொடுமைகளுக்கு முக்கிெயகாரணம்‌ முற்‌ 

கூறிய கடவுள்‌, ஐதம்‌, ஜாதியம்‌, தே£ீயம்‌ என்பவையாகிய 

மயக்க உணர்வை மக்களுக்கு ஏற்றி அதன்‌ பயனாக 

பெரும்பான்மையான மனித சமூகத்தை மடமையாக்கி 

ஏய்த்து, அடிமைப்படுத்தி தங்கள்‌ சுயகலமே பிரதான 

மெனக்கருதி சோம்பேறிகளாய்‌ இருக்துகொண்டு சுகம்‌ 

அனுபவித்துவரும்‌ ஒரு சிறு கூட்டமக்களின்‌ சூழ்ச்சியே 

இழிய வேறில்லை என்பதை தெள்ளத்தெளிய உணச்‌ 

விர்கள்‌. 

இக்த சூழ்ச்சிகளை யாரர்வது வெளிப்படுத்தக்‌ 

இளம்பிவிட்டாலோ உடனே அப்படிப்பட்ட காரியத்தை . 
காஸ்டிகம்‌ என்றம்‌, மதத்துரோகம்‌ என்றும்‌, தேசத்‌ 

துசோகமென்றும்‌, தே€யத்துக்கு விரோதமென்றும்‌, லர்‌ 

சொல்லி அடக்கிவிடப்பார்க்கிறார்கள்‌. இப்படிச்சொல்லி

அடக்குகன்றவர்கள்‌ பார்‌ என்ற பார்த்தாலோ அவர்கள்‌ 

'பெரிது.ம்‌ மேல்நிலையில்‌ இருர்துகொண்டும்‌, சரீரத்தினான்‌ 

சிறிதும்‌ பாடுபடாமல்‌ சோம்பேறி வாழ்க்கையில்‌ இருக்‌. 

கொண்டும்‌ அச்நியன்‌ உழைப்பில்‌ ௬கமனுபலிக்கும்‌ ஒரு 

சிறு கூட்டத்தாரும்‌ மற்றும்‌ அவர்களால்‌ தங்கள்‌ நிலை 

மையைக்‌ காப்பாற்றிக்கொள்வதற்காக என்று ஏற்படுத. 

தப்பட்டு இருக்கும்‌ அவர்களது கூலிப்பிரசாரகர்களுமே 

யாவார்கள்‌. அதோடு ஈன ஜாதி? யாராயும்‌,, எழைக 

எரயும்‌ தொழிலாளர்களாயும்‌ கூலிகளாயும்‌ கருதப்பட்டுக்‌ 
கீழ்‌ நிலையில்‌ இருக்து வெகருூகாலமாய்‌ தலைமுறை, தலை. 

முறையாக இழிவு படுத்தப்பட்டும்‌ அரைப்பட்டினி கடந்து 

உழலும்‌ மக்களிலும்‌ சிலர்‌ அவர்களுடன்‌ சேர்ந்துகொண்டு 

மேல்கண்டபடி. கூப்பாடு போடுவதையும்‌ பார்க்கலாம்‌. 

இதற்குச்‌ ஈமாதானம்‌ சொல்லுவதென்பது கலருக்கு. 

சற்று கஷ்டமானதாகக்‌ காணப்பட்டாலும்‌ கூர்க்து கவ 

னித்தால்‌ மேற்கண்ட உயர்நிலையை நிரந்தரமாய்க்‌ காப்‌ 

பாற்றிக்கொள்ள வேண்டும்‌ என்கின்றக ருத்‌ இதன மீது 

செய்துகொண்டி ருக்கும்‌ ஏற்பாடுகளான கடவுள்‌, மதம்‌, 

தேயம்‌ தேசம்‌ ஆ௫யவற்றின்‌ ஸ்தாபனங்களும்‌; அவற்‌. 

அிற்குள்ள கவசமும்‌, காப்பும்‌, அவை சம்மர்தமான பிரசா 

ரங்களுமேதான்காரணம்‌ என்பது தெளிவாய்‌ விளங்காமல்‌ 

போகாது. 

என்ன: செய்யவேண்டும்‌? 

ஆகையால்‌ மேற்கண்ட கஷ்டப்படும்‌ மக்களுக்கு. 

விடுதலையும்‌ சமத்துவமும்‌ வேண்டுமானால்‌ முதலில்‌ அக்‌ 

கவசங்களையும்‌, காப்புகளையும்‌ உடை ச்தெரியவேண்டும்‌.. 
அவற்றின்‌ பிரசாரங்களையும்‌ முறியடித்துச்‌ துூத்தவேண்‌ 

டும்‌. அ௮ஃதில்லாமல்‌ வேறு எவ்வளவு பாடுபட்டபேசதி

௮ம்‌ கஷ்டப்படும்‌ மக்கள்‌ ஒரு நாளும்‌ விடுதலையடைய 

முடியாது. இக்காரியம்‌ செய்வது என்பது அவ்வளவு 

சுலபமான காரியமல்ல. செய்பவர்களுக்கு மகத்தான 
உறுதியும்‌, தன்னலமறுப்பும்‌ வேண்டும்‌. அனேக துன்பப்‌ 

களுக்கும்‌, தொல்லைகளுக்கும்‌, பழிப்புகளுக்கும்‌ ஈஷ்டன்‌ 
களுக்கும்‌ ஆளாகத்‌ தயாராயிருக்கவேண்டும்‌. ஊரார்‌ ஈம்‌ 
மைப்பற்றி என்ன சொல்லுகிறார்கள்‌ சொல்லுவார்கள்‌”? 

என்பதைப்பற்றிச்‌ இறிதும்‌ சர்இக்சக்கூடாது. போலி 

மானாபிமானங்களையும்‌, கெளரவங்களையும்‌, வ௫வகளை, 

யும்‌ துச்சமாய்க கருதவேண்டும்‌. பாமர மக்களால்‌, ௬யகல 

சூழ்ச்சிக்காரர்களால்‌ வச௫வு கேட்கவும்‌, உயிர்விடவும்கூட 

தயாராயும்‌ இருக்கவேண்டும்‌. இந்த நிலையில்‌ உள்ளவர்‌ 

களால்‌ அல்லாமல்‌ வேறுயாராலும்‌ இக்காரியங்கள்‌ ஒரு. 

சிறிதும்‌ செய்யமுடியாதுஎன்பதை ஞாபகத்தில்வையுங்கள்‌, 

தானாக ஏற்பட்டதல்ல 

தோழர்களே! கடவுள்‌, மதம்‌, ஜாதியம்‌, தேயம்‌, 
தேசாபிமானம்‌ என்பவைகள்‌. எல்லாம்‌ மக்களுக்கு இயற்‌ 

கையாக தானாக எற்பட்ட உணர்ச்சிகள்‌ அல்ல, FED 

துறைகளிலும்‌ மேல்படி.யிலுள்ளவர்கள்‌ தங்கள்‌ கிலை கிசச்‌ 
மாயிருக்க ஏற்படுத்திக்கொண்டி ருக்கும்‌ கட்டுப்பாடான 

“ஸ்தாபனங்களின்மூலம்‌ பாமர மக்களுக்குள்‌ புகுத்தப்பட்ட 

உணர்ச்சிகளேயாகும்‌. இந்த்ப்படி. புகுத்தப்படவேண்டிய 

அவசியமும்‌, காரணமும்‌ என்னவென்று பார்த்தால்‌ ௮வை 

முற்றும்‌ பொருளாதார உள்‌ எண்ணத்தையும்‌, அம்கியச்‌ 

உழைப்பாலேயே வாழவேண்டும்‌ என்கின்ற உள்‌ எண்ணத்‌ 

தையும்‌ கொண்ட பேராசையும்‌, சோம்பேறி வாழ்க்கைம்‌ 

பிரியமுமேயாகும்‌.

ஆஇயில்‌ மனிதர்கள்‌ காடுகளில்‌ தனிமையாய- 

சுயேச்சையாய்த்‌ இரிர்து--இயற்கை வாழ்க்‌ கையி 

லிருந்து ௪மூகக்‌ கூட்டு வாழ்க்கைக்கு வரும்போது அவ 

னவன்‌ தன்‌ தனக்குவேண்டிய சகல காரியங்களையும்‌ 

தானே செய்துகொண்டும்‌, ௮அவ௫யமான பரஸ்பர உதவி 

களை வழங்கிக்கொண்டும்‌ ஒரே சமூகமாய்‌ சமத்துவமாய்‌ 

வாழலாம்‌ என்று எண்ணியே ஒழிய மற்றபடி. மற்றொரு 
வனை அடிமைப்படுத்தி அவனிடம்‌ தனக்கு வேண்டிய 

எல்லா வேலையையும்‌ வாங்கிக்கொண்டு ஏய்த்து அவனை 

உலக ௬கபோகங்களில்‌ பட்டினிபோட்டு, தான்மாத்திரம்‌ 

சோ.ம்பேறியாய்‌ இருந்து வாழ்ந்து கொண்டு எல்லா ௪௧ 

போகங்களையும்‌ தானே அனுபவித்துக்கொண்டு இருப்ப 

தற்கோ, அல்லது மற்றவனுக்கு அடிமையாய்‌ இருந்து கஷ்‌ 

டப்பட்டு உழைத்து ௮வ்வுழைப்பின்‌ பெரும்பயனை மற்ற 

வன்‌ அனுபவிக்க விட்டுவிட்டு தான்‌ பட்டினி.கிடப்பதற்‌ 

கோ அல்ல என்பது கேர்மையுள்ள மனிதர்‌ யாவரும்‌ ஓப்‌ 

பூக்கொள்ளத்தக்க விஷயமாகும்‌. 

ஆனால்‌ காள்‌ ஏற்‌ ஏற மக்களுக்குள்‌ சிலருக்கு பேரா 

அசையும்‌, பொறாமையும்‌ சோம்பேறித்தனமும்‌ வலுக்க 

வலுக்க அவற்றிலிருக்து செல்வவாலும்‌ அரசனுக்கு குருவும்‌ 

ஏற்பட்டு பிறகு அவற்றை நிலைநிறுத்த ஆத்மா; கடவுள்‌, 

வேதம்‌, ரிஷிகள்‌, மகாத்மாக்கள்‌ ,௫யவைகளைக்‌ கற்‌ 

பித்து பிறகு அவைகள்‌ மூலம்‌ கடவுள்‌ செயல்‌, முன்ஜென்‌ 

மம்‌, பின்ஜென்மம்‌, கர்மம்‌, பாவம்‌, புண்ணியம்‌, மேல்‌ 

உலகம்‌, £ழ்‌ உலகம்‌, -தீர்ப்புநாள்‌, மோக்ஷம்‌, கரகம்‌ ஆயெ 

வைகளும்‌ கற்பிக்கவேண்டியதாய்‌ விட்டது.

இச்த கற்பனைகளின்‌ பயன்தான்‌ பெரும்பான்மை 

பான மக்கள்‌ பாமரர்களாகவும்‌ ஏமாற்றப்படவும்‌, கொடு 

அமைகீகுள்ளாகவும்‌ மற்றவர்களுக்கு அடிமையா உழைக்‌ 

கவும்‌ உழைத்தும்‌, சரியான கூலி இடைக்காமல்‌ பட்டினி 
கடக்துழல்வதை பொறுமையுடன்‌ பொறுத்துக்கொள்ளவு 

மான காரியங்கள்‌ ஈடந்து வருவதுடன்‌ அவை எங்கும்‌, 

அன்றும்‌ கிலைத்தும்‌ நிற்கின்றன. எப்படியாயினும்‌ இந்த 
நிலை அடியோடு அழிபடவேண்டும்‌, அதற்காக அதன்‌ 

காப்புகளான மேற்குறிப்பிட்ட கடவுள்‌, மதம்‌, சேயேம்‌, 

ஜாதியம்‌ என்பவைகளும்‌ அவற்றின்‌ பேறுகளான .ஆத்மா, 

முன்ஜென்மம்‌, கர்மம்‌, தீர்ப்பு, மோக்ஷ நரகம்‌, பாவ புண்‌ 

ணியம்‌, ஆகியவைகளாகிய போலி உணச்ச்சிகளும்‌ அவற்‌ 

வின்‌ ஸ்தாபனங்களும்‌ உடைத்தெரியப்பட வேண்டும்‌. 

தலைவிது 
கஷ்டப்படுற மனிதர்கள்‌ தாங்கள்‌ பாடுபட்டும்‌ பட்‌ 

னி இருக்க கேருவதையும்‌ ;யோக்கியமாய்‌” ₹நர்ணய 

மய்‌” நடக்தும்‌-₹இழிவாய்‌” ‘Sip மக்களாய்‌" கருதப்படுவது 

மான தங்களது கொடுமையின்‌ நிலைமைக்கு மற்றவர்‌ 

களால்‌ தாங்கள்‌ ஏமாற்றப்படுவதுதான்‌ காரணம்‌ என்பதை 

உணராமல்‌, தங்களுடைய முன்ஜென்ம கர்மபலன்‌--தலை 

விதி--கடவுள்செயல்‌ என்பதாகச்‌ கருதிக்கொண்டு சிறிதும்‌ 
முன்னேறுவதற்கு முயற்சி செய்யாமலும்‌ சூழ்ச்சியின்‌ தன்‌ 

மையை உணராமலும்‌ இருப்பதோடு தங்கள்‌ நிலைமையை 

பற்றி சிறிதும்‌ அதிருப்திூட அடையக்கூடாதென்றுகருஇ 

தங்கள்‌ நிலைமையைப்பற்றி தாங்களே சமாதானமும்‌ சாக்‌ 

தழும்‌ அடைந்து கொள்கிறார்கள்‌. வெளியில்‌ சொல்லிக்‌ 

கொள்ளக்கூட வெட்கப்படுகிறார்கள்‌. ஏனெனில்‌ கஷ்டப்‌ 

படுகின்றமக்களுக்கு கடவுள்‌உணர்ச்சியும்‌ மதமும்‌ இதைத்‌ 
தான்‌ போதிக்கின்றது. 'எப்படி. என்றால்‌;--

₹ஓ ஈகஷ்டப்படுகின்ற மனிதனே! கஷ்டப்பட்டும்‌ 

பட்டினி கிடக்கின்ற இளைத்த ஏழை மனிதனே!! 8 
உனது முன்ஜென்ம பாபகர்மபலத்தினால்‌--தலைவி௫ 

யால்‌--கடவுள்‌ சித்தத்தால்‌, இம்மாதிரி துன்பத்தை 

அனுபவிக்இன்றாய்‌. இந்த ஜன்மத்தில்‌ நீ உனக்கேற்‌ 

பட்ட இதே நிலைமையைப்‌ பொழுமையுடன்‌ ஏற்று: 

சமாதானமும்‌ சாக்தமும்‌ அடைக்து இருப்பாயாகில்‌ 

அடுத்தஜன்மத்தில்‌ சுகப்படுவாய்‌-- மேலான பிறவிபெ. 

அவாய்‌---அல்லது மேல்‌ உலகில்‌ மோக்ஷம்‌ என்னும்‌ 

மேன்மையை அடைவாய்‌--கடவுள்‌ சன்மானம்‌ ௮௬. 

ளுவார்‌'” என்கின்ற உபதேசமேயாகும்‌. 

இச்தப்‌ பொறுமை உபதேசமும்‌ சாந்த உபதேசமும்‌, 

சமாதான உபதேசமும்‌, மக்களைக்‌ கோழைகளாகவும்‌, 

முற்போக்கற்றவர்களாகவும்செய்து அவர்களது கஷடத்தி 

லிருந்தும்‌ இழிவிலிருக்தும்‌ முன்னேறமுடி.யாமலும்‌ விடு 

படமுடியாமலும்‌, சுயமரியாதை உணர்ச்சி பெறாமலும்‌ 

இருக்து உயிர்வாழும்படி. செய்துவந்திருக்கற து. 

இவ்வளவுதானா! 

இவ்வளவுமாத்திரம்தானா? இந்தக்‌ கடவுள்‌ உணர்ச்‌ 

சியும்‌ மதமும்‌ செல்வந்தர்களுக்கும்‌, மிராஈதாராகளுக்கும்‌ 

மற்றும்‌ உத்தியோகம்‌, வியாபாரம்‌, லேவாதேவி என்னும்‌ 

பேர்களால்‌ ஏழைகளிடமிருக்து பெரும்பணம்‌ கொள்ளை 

கொண்டு மற்றவர்களைப்‌ பட்டினிபோட்டுப்‌ பெரும்பணம்‌ 

சேர்க்கும்‌ பணக்காரர்களுக்குப்‌ போதிப்பது என்ன என்‌ 
பதைப்‌ பார்த்தாலோ அது, 

“oe பிரபுக்களே! செல்வவான்௧களே?! ஏராளமாக 

மேலும்‌ பணம்சேர்க்கும்‌ பணக்காரர்களே!!! லக்ஷிமி.

புத்தார்களே!! நீங்கள்‌ முன்ஜென்மத்தில்செய்* 
புண்ணியகாமங்களால்‌--கடவுள்‌ உங்கள்மீது வைத்த 

கருணையினால்‌ இவ்வுயர்‌ நிலையை அடைக்திருக்க்‌ 

தீர்கள்‌--இவ்வேராளமான பணவருவரய்கள்‌ உங்க 

ளுக்கு ஏற்பட்டிருக்கும்‌ இச்சுகபோகம்‌ உங்களுக்‌ 

கூக்‌ கடைத்ததற்கும்‌ காணம்‌ கடவுள்‌ சித்தமேயா 

கும்‌. ஆதலால்‌ நீங்கள்‌ கடவுள்பக்தி உள்ளவர்களாக 

இருந்து கடவுளுக்குக்‌ காணிக்கை செலுத்துவதன்‌ 

மூலமும்‌, கடவுளுக்குக்‌ கோயில்‌ கட்டுவதன்மூலமும்‌ 

கடவுள்‌ பக்தர்களான பாதிரி, குரு, பிராமணர்‌ முதலி 

யவர்களுக்குச்‌ மரியாதைசெய்து சத்திரம்‌, மடம்‌ 

முதலிய உதவி அளிப்பதன்மூலமும்‌ நன்றிசெலுத்தி 

இர்கிலையை நிலை தநிறுத்திக்கொள்ளுவதுடன்‌ 
மோக்ஷை்லோகத்திலும்‌ சுலபமாக இடம்‌ சம்பாதித்துக்‌. 

கொள்ளுங்கள்‌”? 

என்பதேயாகும்‌. ஆகவே தோழர்களே! இந்தக்‌ கார 

ணங்களாலேயே மக்களில்‌ உயர்வு--தாழ்வும்‌, ௪ ஜமான்‌--- 

அடிமையும்‌, முதலாளி--தொழிலாளியும்‌, அரசன்‌-- கூடி. 

களும்‌, குரு சிஷ்யனும்‌, ஏற்பட்டிருக்கன்றன என்பதை: 

இப்போதாவது உணருகஇிறீர்களா? 

அரசன்‌ 

உலகிற்கு அரசன்‌ அரசாக்ஷி என்பதாக ஒருவகை 

இருச்துவருவதின்‌ காரணமெல்லாம்கூட  செல்வவாண்‌- 
களின்‌ செல்வங்களைக்‌ காப்பாற்றவும்‌ சோம்பேறி வாழ்க்‌ 
கைகளையும்‌ அவர்களது, தத்துவங்களையும்‌ பிறர்‌ இகழா: 

மல்‌ இருக்கவுமேஒழிய.. மற்றபடி. மக்கள்‌ சமூகம்‌ துன்பம்‌ 

ங்டாமலோ, மற்றவர்களால்‌ கொடுமைப்படுத்தப்படா-

லோ ௪கல துறைகளிலும்‌ உயர்வுதாழ்வு கொடுமை இல்‌. 
ஸாமலோ, இருப்பதற்காக அல்லவே௮ல்ல என்பதை நீவ 

கள்‌ உறுஇயாய்‌ சம்புங்கள்‌. 

இதுபோலவேதான்‌ முன்குறிப்பிட்ட கடவுள்‌ மத 
உணர்ச்சி .கற்பிக்கப்படுவதும்‌ ஏழைகள்‌ தாங்கள்படும்‌ ௧ஷ்‌ 

உங்களுக்கு காரணம்‌ முதலாளிகளின்‌ சூழ்ச்சியும்‌, சோம்‌ 

பேறிகளின்‌ தத்துதுவங்களும்‌என்பதை உணராமல்‌ இருப்ப 

தீற்காகவே ஒழிய வேறில்லை. 

உதாரணம்‌ 

உதாரணம்‌ வேண்டுமானால்‌) இன்றையதினம்‌ -கஷ்‌ 
உப்படுவதாகவும்‌, இழிவுபடுத்தப்பட்டதாகவும்‌, பட்டினி 

கிடந்து துன்பப்படுவதாகவும்‌, ஏழைகளாகவும்‌, காணப்‌ 

படும்‌ மக்களில்‌ அரேகரை அணுகி அவர்களது இவ்வித 

கஷ்டநிலைக்கு காரணம்‌ என்ன என்று - கேட்டுப்பாருவ்‌ 

கள்‌. , உடனே அவர்கள்‌ சற்றும்‌ தயக்கமின்றித்‌ தங்க 

ளின்‌ கஷ்டகிலைக்குத்‌ தங்கள்‌ தலைவிதி” என்னும்‌ “முன்‌ 

ஜன்ம .கர்மபலன்‌?! என்றும்‌ (“கடவுள்‌ சித்தம்‌” என்றும்‌ 

₹:அண்டவன்‌ கட்டளை'' என்றும்தான்‌ பதில்சொல்லு 

வார்களேயொழிய பிறமனிதர்களால்‌---௮ரசாங்க சட்டத்‌ 
தால்‌--செல்வவான்களின்‌ சூழ்ச்சியால்‌, சோம்பேறி 

களின்‌ தந்திரத்தால்‌, தாங்கள்‌. ஏமாற்றப்பட்டு, அடி.மைப்‌ 

படுத்தப்பட்டு, அவதிப்படுவதாக ஒருநாளும்‌ சொல்லமாட்‌ 

டார்கள்‌. ஆதலால்தான்‌ ஏழைகளின்‌ கஷ்டங்களை விலக்‌ 

கவேண்டுமென்பவர்கள்‌ முதலில்‌ அதற்கு ௮ஸ்திவாரமான 

சாரணகாரியங்களைக்‌ சண்டுபிடித்து அழித்தெரிய 

$வண்டுமென்று சொல்லவேண்டி. இருக்கின்றது.

கடவுள்‌ 

கடவுள்‌ என்பது அருத்தமும்‌ சூறிப்பும்‌ அற்ற வார்து 
தையாய்‌ இருக்துவந்தபோதிலும்‌ அது மனித சமூகத்தில்‌ 

100ககே 99மக்களைளப்பிடி.த்து தன்வயப்படுத்தி 

மடமையாக்கி ஆதிக்கம்்‌தெெலுத்தி வருகின்றது. 

கடவுள்‌ என்ற வார்த்தை கற்பிக்கப்பட்டு பல ஆயி 

ரக்கணக்கான வருஷங்கள்‌ ஆயிருந்தபோதிலுங்கூட கட 

அள்‌ என்பது இன்னது என்று சூறிப்பாக கூளஅபடி. இல்‌ 

லாமல்‌--தெளிவுபட உணர்த்தியவர்களோ, உணர்ச்தவர்‌ 
களோ, இதுவரையில்‌ காணக்கிடைக்கவில்லை. பொது 

வாக அந்தப்படி. ஒரு உணர்ச்சியை முக்களுக்குள்‌ எப்படி. 

wT SVS அவர்களைப்‌ பயப்படுத்திவைக்கவேண்டும்‌ 

என்கின்ற அவச௫ியத்தினால்‌ அதற்கு என்று;வேறு ஒரூ 

(மானச) உலகத்தையும்‌ பாவபுண்ணிய பயனையும்‌,மேோசக்ஷ 
நரகத்தையும்‌, கற்பித்து அதை பரப்ப பலவித ஸ்தாபனய்‌ 

கனை உண்டாக்கி அதன்‌ பிரசாரத்தின்‌ பேரால்‌ பிழைக்க 

ஒரு கூட்டத்தையும்‌ ஏற்பாடுசெய்து, அக்கூட்டத்திற்கு 

அதிலேயே பிழைத்துத்‌தோவேண்டியதான நிலைமையை 

யும்‌ எற்படுத்திவிட்டதால்‌ வெகு சுலபமாகவும்‌ செல்வாக்‌ 

காகவும்‌, அதன்‌ பிரசாரம்‌ கடக்கவும்‌ மக்களை தன்வய்ப்‌ 

படுத்தவுமான காரியங்கள்‌ ஈஉடரச்துகொண்டே வருகின்‌ 

னை. கடவுள்‌ என்றால்‌ என்ன? என்றாலும்‌ கடவுள்‌ 

என்றால்‌ என்ன? என்பதை உணருவதற்கில்லாமலும்‌ 

உணரவேண்டும்‌ என்னு கினைப்பதற்கில்லாமலும்‌ இருக்கது. 

வருகிறது. 

யாராவது கடவுளைப்பற்றி கெருக்கிப்பிடித்துக்‌ கேட்‌ 

டால்‌ அது முழுவதும்‌ முரணான கருத்துக்களையும்‌ சென்‌ 

கைகளையும்‌ கொண்டிருப்பதும்‌, ஆளுக்கு ஒருவித வியாக்‌

அயானம்‌ கூறுவதுமாம்‌ இருப்பதோடல்லாமல்‌ வேறுவித: 

மாய்‌ குறிப்பான பதில்‌ கடைப்பது என்பது அரிதாகவே 

பபிருக்கிறது. 

கடவுள்‌ என்பது சர்வவல்லமையும்‌, சர்வவியாபகமழும்‌ 

சர்வசக்தியும்கொண்ட ஒரு ஒப்பற்ற தனிப்பொருளென்று 
சொல்லப்பட்டுவிட்டு உடனேயே அது கண்ணுக்குத்‌ தெரி 

பாதது என்றும்‌, மனத்திற்குத்சோன்றாதது என்றும்‌ 
'சொல்லப்படுவதோடல்லாமல்‌, அதற்கு உருவம்‌. இல்லை 

யென்றும்‌, குணம்‌ இல்லையென்றும்‌ இன்ன தன்மை 

பது என்று விளக்கமுடியாதது என்றும்‌ சொல்லப்பட்டு 

விடுகின்றது. 

ஒரு வேடிக்கை 

இவற்றுள்‌ மற்றொரு வேடிக்கை என்னவென்றால்‌ 

இப்படிப்பட்ட ஒரு கடவுள்‌ தன்மையை அதாவது “eras 

சக்தியும்‌ சர்வலியாபகமும்‌, உடையதும்‌, கண்ணுக்கும்‌ 

மனதிற்கும்‌ தென்படாததும்‌, குணமும்‌ உருவமும்‌ இன்ன 

தன்மையென்று குறிப்பிடக்கூடியதன்மையும்‌ இல்லாதது”? 

மான ஒரு கடவுளை கிலைகிறுத்தவும்‌ அதைப்பற்றி மக்கள்‌ 

நம்பிச்கைகொள்ளவும்‌ :6ஈடவுளால்‌ உண்டாக்கப்பட்ட”” 

மக்களிலேயே பலர்‌ வக்காலத்துபெற்றுக்‌ கடவளை நிரூ 

பிக்க ஒழுங்கற்றமுறையிலும்‌ ஒழுக்கானமான முறையிலும்‌ 

எவ்வளவோ பாடுபடவேண்‌ டி.யிருப்பதுமேயாகும்‌. 

மற்றும்‌ அப்படிப்பட்ட வக்காலத்துக்காரர்‌ தங்கள்‌ 

சொந்த நிலையில்‌ தங்களால்‌ செய்யப்படும்‌ ஒவ்வொரு 

காரியத்தையும்‌ தாங்களே செய்வதாகவும்‌ த்ங்களால்‌ 

நிசால்லப்படும்‌ ஒவ்வொரு விஷயமும்‌ தாங்களே அறிந்து

சொல்வதாகவும்‌ நினை த்தே பேசியும்‌ கடந்தும்‌ வருகிறார்‌ 

Bore அதுமாத்திரமல்லாமல்‌ மற்றவர்களால்‌ செய்யப்‌ 

படும்‌ சொல்லப்படும்‌ ஒவ்வொரு விஷயத்தையும்‌ மற்றவர்‌ 

கள்‌ தங்களுக்குச்செய்வதாகவும்‌, சொல்லுவதாகவும்‌, 

எழுதுவதாகவும்‌, கருதுவதுடன்‌ மற்றவர்கள்மீது துவே 

ரும்‌ வெறுப்பும்‌, விருப்பும்‌ கொண்டு அவர்களை 

இன்ன இன்னபடி. கடவுங்கள்‌ என்றும்‌ தங்களுக்கு 

இன்ன இன்ன காரியங்களைச்‌ செய்துகொடுங்கள்‌ என்‌ 

௮ம்‌ கோருகிறார்களேயல்லாமல்‌ *:இவை எல்லாம்‌ சர்வ 

வல்லமையுள்ள கடவுள்‌?” செயலால்தான்‌ நடக்கின்றது; 

கடச்துவிடும்‌ என்ற தம்பிக்கையும்‌ உறுதியும்‌ தைரியமும்‌ 

,இல்லாதவர்களாகவே இருக்கிறார்கள்‌. 

மற்றொரு சாரார்‌. 

மற்றொருசாரார்‌ கடவுளைப்‌ பார்க்காவிட்டாலும்‌, 

உணராவிட்டாலும்‌ உலகப்படைப்புக்கும்‌ ஈடக்கும்‌ எத 

வது ஒரு கர்த்தாவோ காரணமோ இருக்கவேண்டாமா? 

அப்படிப்பட்ட கார்த்தாவோ காரணமோதான்‌ கடவுள்‌'* 

என்ற சொல்லுகிறார்கள்‌. 

மற்றொரு சாரார்‌ “உலகத்‌ தோற்றத்திற்கும்‌,ஈடப்புக்‌ 

சூம்‌ ஏதாவது ஒரு சக்தி (1௦106)யாவது இருக்குமல்லவா 

அதுதான்‌ கடவுள்‌'”' என்கிறார்கள்‌. 

மற்றொருசாரார்‌ :;இயற்கையே-அ௮ழகே- அன்பே... 

சத்தியமே கடவுள்‌”? என்றும்‌ இன்னும்‌ பலவாறாகசொல்லு 

இறார்கள்‌. ஆனால்‌ ஈமது காட்டைப்பொறனுத்தவரை கம.து 

மக்கள்‌ கடவுளுக்கு மனிதஉருவம்‌ கற்பித்து, சாதாரண 

மனித வாழ்க்கையிலுள்ள பெண்டு. பிள்ளை முதலியவை

களைக்கற்பித்து, செல்வவானுக்குள்ள குணங்களையும்‌, 

சுகபோகங்களையும்‌ கற்பித்து, அதற்குக்‌ கோவில்‌ பூசை 

உற்சவம்‌, கல்யாணம்‌, சாந்திமுகூர்த்தம்‌ முதலியவை 

களைக்கற்பித்து வணக்கத்திற்காக என்ற௮ு கோடானு 

கோடி. ரூபாய்களை செலவு சதெெய்யசீெெசெய்து 

மக்களை அதுவும்‌ எழைமக்களை வாட்டி. வளைவெடுத்ீது 

தொல்லைப்படுத்தியும்‌ வருகிறார்கள்‌. இப்படியாக கடவு 
ளைப்பற்றி இன்னும்‌ பலவிதமாய்‌ அபிப்பிராயங்கள்‌ சொல்‌ 

லப்பட்டும்‌ காரியத்திலும்‌ பல செய்யப்பட்டும்‌ வருகின்றன. 

இச்தவிதமான கடவுளைப்பற்றி அர்த்தமற்ற--குறிப்பற்ற 
பரிகாசத்திற்கும்‌ முட்டாள்தனத்திற்கும்‌ இடமான அபிப்‌ 

பிராயங்களும்‌ மற்றும்‌ பாமரமக்களை தர்இரக்காரர்கள்‌ 

ஏமாற்றுவதற்கான முறைகள்கொண்ட கருத்துக்களும்‌ 

விவகாரங்களும்‌ இன்றோ கேற்றோ அல்லாமல்‌ வெகுகால 

மாகவே இருக்து வருகின்றது. அன்றியும்‌ இக்கருத்துக்‌ 

களை மதக்கொள்கைகள்‌ என்பவற்றின்‌ கூலமாகவும்‌ அர 

சாங்க சட்டங்களின்‌ மூலமாகவும்‌ மறுத்துப்பேச இடங்‌ 

கொடுக்கப்படாமலும்‌, மீறிப்பேசினால்‌ தண்டித்தும்‌ மத 
வெறியால்‌ என்னும்‌ கொடுமைப்படுத்தியும்தான்‌, காப்பாற்‌ 

றப்பட்டும்‌ நிலைகி௮த்தப்பட்டும்‌ வந்திருக்கின்றது. 

இன்றும்கூட 

இன்அம்கூட ஈமது இயக்கப்‌ பிரசாரங்களில்‌ அவற்‌ 

றின்‌ கொள்சைகளைப்பற்றி ஆட்சேபிக்கக்கூடியவகை சல 

பத்தில்‌ இல்லாமல்‌ இருப்பதால்‌ வேறுவழியில்‌ தச்தரமாய்‌ 
அதாவது ::௬-ம இயக்கக்‌ கொள்கைகள்‌ எல்லாம்‌ சரி. அது 

ஏழைமக்களுக்குத்தான்‌ பாடுபடுகன்றது. ஏழை பணக்‌ 

காரன்‌ என்கின்ற வித்தியாசம்‌ கூடாதென்கின்றது.

ஆனால்‌ அது கடவுள்‌ இல்லை என்று சொல்ஓகின்‌.றது, 

மதத்தை அழிக்கின்றது, மக்களை நாஸ்திகராக்குகின்றது, 

அதுதான்‌ எமக்குப்‌ பிடி.க்கவில்லை ஆதலால்‌ ௮தை வளர 
விடச்கூடா௫'” என்று சொல்லுவதன்மூலம்‌ கமக்கு or Pris 

பிரசாரம்‌ செய்கின்றார்கள்‌. மற்றும்‌ பல இடங்களில்‌ காம்‌ 
போகுமுன்பே சாஸ்‌இகன்‌ வந்துவிட்டான்‌, மதத்துரோ௫ 
வந்துவிட்டான்‌ என்று விஷமப்பிரசாரம்‌ செய்து மக்களை 

நமது பிரசங்கத்தை--நாரன்‌ என்ன சொல்லுகிறேன்‌ என்‌ 

பதை கேட்க அனுமதிக்கக்கூட மறுக்கின்றார்கள்‌. மற்றும்‌ 

தல இடங்களில்‌ பலாத்கார முறையில்‌--காலித்தனமானண 

முறையில்‌ ஈமது பிரசாரத்தை கலைக்க முயற்சிக்கிறார்கள்‌- 

. காரணம்‌ 
இதன்காரணம்‌ என்னவென்று பார்க்கப்போனால்‌ 

கண்டுபிடிப்பது மிகவும்‌ சாதாரணமான விஷயமேயாகும்‌. 

- அதாவது அவர்களது: எங்கும்‌ நிறைந்த'' (எல்லாம்வல்ல? 

அவனன்றி ஓரணுவும்‌ அசையாததான"' கடவுள்‌ நம்பிக்‌ 

கையும்‌, அப்படிப்பட்ட கடவுளின்‌ அவதாரங்களா 

லும்‌, கடவ்ள்‌ அம்சம்‌ பெற்றவர்களாலும்‌, கடவுள்‌ 

சூமாரராலும்‌ உண்டாக்கப்பட்ட மத கம்பிக்கையும்‌ 

ஒழிந்துவிடும்‌ என்கின்ற எண்ணமேயொழிய வேறில்லை 

என்று சொல்லப்படுகிறது. ஆகவே இதன்‌ கருத்து என்ன 

வென்றால்‌ எல்லாம்வல்ல, எங்கும்‌ நிறைக்த கடவுள்‌ 

உணர்ச்சியும்‌, தத்துவமும்‌ ஒரு சாதாரண மனிதனால்‌ 

அழிக்கப்பட்டுவிடும்‌ என்றும்‌, கடவுள்‌ அவதாரம்‌, அம்சம்‌, 
குமாரன்‌, அதன்‌ ஆகியவர்கள்மூலம்‌ உபதேசிக்கப்பட்ட 

மதமானது ஒரு சாதாரண மனிதன்‌ முயற்சியால்‌ அழிக்கப்‌ 

பட்டுவிடும்‌ என்றும்‌ இதனால்‌ மனித சமகத்தின்‌ மேன்மை 

போய்விடுமென்றும்‌ பயந்தே இம்மாதிரி விஷமப்பிரசாரம்‌ 
F. 2.

செய்வதாயும்‌, பலாத்காரச்‌ செயல்கள்கூட செய்யவேண்டி. 
இருப்பதாயும்‌: தீர்மானிக்கவேண்டி இருக்கிறது. இவ்வித 
மாக கடவுள்‌ கம்பிக்கையின்பேரால்‌ மதகம்பிக்கையின்‌ 
பேரால்‌ பலாத்காரச்செயல்‌-எதிர்ப்பிரசாரம்‌-...விஷமப்‌ பிர 
சரரம்‌ ஆகியவைகள்‌ செய்யப்படுவது பெரிதும்‌ அறியாமை 

யால்‌ என்றோ, மதத்தையும்‌ கடவுள்‌ தன்மையையும்‌ சரிவர 
உணராததினால்‌ என்றோ, அல்லது மதவெறி கடவுள்வெறி 
என்றோ சொல்லிவிடமுடி,யாது. எனெனில்‌ கடவுளும்மத 

மும்‌ உள்ள உலகில்‌ மக்கள்‌ தோன்றியகாலமுதலே அவற்‌ 

எதிரிடையான கருத்துடையவர்களையும்‌, அவற்றை 

ஒப்புக்கொள்ளாதவர்களையும்‌ அரசாங்கமும்‌, மதஸ்தாபக்‌ 

காரர்களும்‌ கொன்றும்‌ சித்திரவதை செய்தும்‌, தண்டித்தும்‌ 

கொடுமை செய்தும்‌ வந்திருப்பதான.து கடவுள்‌ மதம்‌ சம்‌ 

- தந்தமான சரித்திரங்களாலும்‌, பிரச்சார முறைகளாலும்‌ 
தன்றாய்‌ உணரலாம்‌. இக்கொள்கையைமுறையை இண்‌ 

னும்‌ சில சமயக்காரர்கள்‌ கையாண்டு வருவதையும்‌ ஈம்‌ 

போன்றவர்கள்‌ கடவுள்‌, மதநம்பிக்கைக்காரர்கள்‌ என்ப 

வர்களால்‌ நடத்தப்படுவதையும்‌ தெ கொண்டு உணரலாம்‌. 
ஆகவே இதன்‌ கருத்து ௬யதலமும்‌ சோம்பேறி வாழ்க்கைப்‌ 

பிரியமும்‌ பயமுமே தழிய வேறில்லை. 

மதம்‌ 

மதங்கள்‌ என்பவை ₹சர்வவல்லமையும்‌” ₹*சர்வவியாப 

கமும்‌?” உள்ளதாகச்‌ சொல்லப்படும்‌ கடவுள்‌ உணர்ச்‌சுயை 

மக்களிடம்‌ பெருக்கவும்‌, அதை கிலைகிறுத்தவும்‌ எற்பட்ட 

ஸ்தாபனங்களாய்‌ இருந்து வருகிண்னவேயொழிய மற்ற 
படி. எந்தமத்த்தாலாவது, அதைச்சேர்ர்த உலக மக்கன்‌ 

வாழ்ச்கையிலோ பொருளாதாரத்திலோ சதந்தரமோ, சமத்‌ 

துவமோபெற்று கேவலம்‌ ஜீவனத்திற்காக மற்ற மனித

அக்கு அடிமையாகாமல்‌ வாழ்வதற்கு இடமளித்திருப்ப 

தோய்‌ காணமூடியவில்லை. ஒருமதக்கானே தன்‌ மதத்‌ 

அற்தச்சேர்ந்த மற்றொருவனை அடிமைகொண்டிருக்கி 

றான்‌... ஆனால்‌ அவீன்‌ மதகம்பிக்கையென்பது மக்கள்‌ 

யாவரும்‌ கடவுள்‌ பிள்ளைகள்‌”? **எல்லோரும்‌ சமமான 

வர்கள்‌!” என்று போதிப்பதாகத்தான்‌ சொல்லுகிறான்‌. 

ஆனால்‌ ஏழை, பணக்காரன்‌, கூலிக்காரன்‌, எஜமான்‌ என்‌ 

இன்ற வித்தியாசம்‌ எப்படி. ஏற்பட்டது என்பதைமாத்திரம்‌ 

உணரும்போது “எல்லாம்வல்ல கடவுள்‌ சக்தியையும்‌, சமத்‌ 

துவ மதபோதனையையும்‌,” மறந்துவிடுகின்றான்‌. 

மதம்‌ என்பது ஒரு போதை தரும்‌ (வெறி உண்டாக்‌ 

சூம்‌) வஸ்து என்று பல அறிஞர்‌ கூறியிருப்பதுபோல்‌ 

மதத்தின்‌ ஆஇக்கத்தில்கட்டுண்டு இருப்பவர்களுக்கு ஆவே 

அரும்‌, வெறியும்‌ உண்டாவதுதான்‌ முக்ய பலனாக இருக்‌ 

இறதேயொழிய, அது கஷ்டப்படுகன்ற, ஒருபாவமும.ி 

பாத பாமரமக்களுக்கு காரியத்தில்‌ இன்று என்ன நன்மை 

செய்திருக்கிறது? செய்கிறது? மதத்தால்‌ மக்களுக்கு 

என்ன ஒழுக்கம்‌ ஏற்பட்டிருக்கறது? என்‌ ற கேள்கிக்கு 
*:இது ம்தத்துரோகமான கேள்வி!” என்று சொல்லுவதல்‌ 
லாமல்‌ வேறு எவ்விதமான பதிலும்‌ சொல்லுவதற்கு வகை 

.கரணவில்லை. 

, எல்லா மதங்களும்‌ கடவுள்‌ அருளால்‌, கடவுள்‌ ௮ம்‌ 

சம்பெற்றவர்களால்‌, கடவுளால்‌ அனுப்பப்பட்டவர்களால்‌ 

ஏற்பட்‌..தாகச்‌ சொல்லப்பட்டாலும்‌ ஒருமதத்திற்கும்‌ மற்‌ 

தொருமதத்திற்கும்‌ கடப்பு, வேஷங்கள்‌ சடங்குகள்‌ ஆடிய 
அவைகளுடன்‌ மற்றும்‌ பல முக்கிெய விஷயங்களில்‌ பெருத்த 

மாறுபாடும்‌, துவேஷமும்‌, வெறுப்பும்‌ பெரிதும்‌ கர்ணப்படு



_ 18 

வானேன்‌ என்பதைப்‌ :பார்த்தால்‌ ஒன்றா? பத்துமதங்கள்‌ 
இருந்தால்‌ அதில்‌ ஒன்று உண்மையபோகப்‌ பாக்கி ஒன்ப EF 

மதங்கள்‌ பொய்யாகத்தான்‌ இருக்கவேண்டும்‌. அல்லது 

ஒவ்வொருமதமும்‌ வெவ்வேறு கடவுள்‌ அருளால்‌ ஏற்பட்‌ 

டதாக இருக்கவேண்டுமே ஒழிய ஐசேகடவுள்‌ அருளால்‌: 
ஏற்பட்டதாயிருக்காது, எப்படியிருக்தாலும்‌ சர்வசக்இ, 

சர்வவல்லமை, சர்வவியாபகமுள்ள ஒரு கடவுளருளால்‌: 

எந்தமதமாவது ஏற்பட்டது என்று சொல்லுவது பருத்த 

வுக்கும்‌, விவகாரத்திற்கும்‌ நிற்காத காரியமேயாகும்‌. sor 

றியும்‌ ஒரேமதத்தை அனுசரிக்கிற மக்கள்‌ எல்லோரும்‌ 

ஒரேமாதிரி நடக்கிறார்கள்‌ என்று சொல்லுவதற்கோ ௮ல்‌. 
லது மதசக்தியானது மக்கள்‌ பாவரும்‌ “ஒரேமாதிரி... டத்‌ 

தப்படப்‌ பயன்படுகின்றது என்று சொல்லு.வதற்கோ இட 

மில்லாமல்தான்‌ எல்லாமதங்களும்‌ இருர்துவருகின்றன.. 

ஏனெனில்‌ ஊருக்கு ஒருவிதம்‌, வகுப்புக்கு ஒருவிகம்‌ நடம்‌ 
துடன்‌ வெளிப்படையாகவே ஒரேஊரில்‌ ஒரேமசக்கொள் 

கைக்குப்‌ பலவித வியாக்கியானங்களும்‌ ஏற்பட்டு இருப்ப 

துடன்‌ கட்புகளும்‌, எண்ணங்களும்‌ வேுபட்டி ருக்கிண்‌ 

இன்றன. ஒருசமயம்‌ 'இப்படி. மாறுபட்டு கடப்பவர்கள்‌ 

எவ்லோரும்‌ மூடமக்கள்‌ என்றும்‌ மதத்தைச்‌ சரிவர உண 

ராதவர்கள்‌ என்றும்‌ ௬லபமாய்ச்‌ சொல்லிவிடலாம்‌. ஆனச 
அம்‌ அர்தமதத்தை கம்பி அதை தலைமுறை: தலைமுறை 

யாகப்‌ பின்பற்றிவர்த மக்களின்கதி அதுதானா என்பதும்‌ 

அம்மதத்திற்கு உள்ள சக்தி அவ்வளவுதானா என்பதுமா 

வது யோ௫ிக்கவேண்டி௰ முக்கிய விவயமல்ல்வா என்று 
கேட்கின்‌ மேன்‌, 

எது எப்படியிருந்தபோதிலும்‌ முன்குறிப்பிட்ட அத௪ 

அவது சர்வ £69, சர்வவியாபகம்‌, சர்வதயாளத்துவம்‌

(கொண்ட கடவுளால்‌”? சிருஷ்டிக்கப்பட்டவர்களாகவும்‌ 

4: சாரவ௪மரசம்கொண்ட மதத்தைப்‌'' பின்பற்றியவார்களாகச 
வும்‌ உள்ள மக்களுக்குள்‌ ஒருவன்‌ ரிக்ஷாவண்டி.. Bape 

அக்‌ கஷ்டப்படவும்‌, ஒருவன்‌ அதன்மேல்‌ சுகமாய்‌ உட்‌ 

கார்க்து சவாரிசெய்யவும்‌, ஒருவன்‌ சரீடத்தை அணிந்து 

பல்லக்கில்‌ சவாரிசெய்யவும்‌ 16-போகள்‌ முக்கிமுக்கச்‌ 

௭மச்து செல்லவும்‌ அக்கடவுளும்‌ மதமும்‌ எப்படி அனு 

அறஇத்தன என்ற கேள்விக்கு அது ஈமக்குத்‌ தெரியாது. 

சர்வசக்தியுள்ள. கடவுள்‌ செயல்‌'' என்பதைத்தவிர இது 
வரை எந்தக்‌ கடவுள்‌ நம்பிக்கைக்கார்ரும்‌ மதஈம்பிக்கைக்‌ 

காரரும்‌ வே௮ுபதில்‌ சொன்னதாகத்‌ தெரியவில்லை. ஒரு 
சமயம்‌ இச்செய்கைக்கு முறையே ஒருவனின்‌ அதாவது 

“ரிக்ஷாவண்டி. இழுப்பவனின்‌ முட்டாள்தனமும்‌, சவாரி 

செய்பவனின்‌ ௮அயோக்யெத்தனமும்‌'' என்று பதில்‌ சொல்‌ 
.லக்கூடுமானாலும்‌ சாவசக்தியும்‌ சர்வ வியாபகமும்‌ சர்வ 

தயாபரத்வமும்‌ உள்ள கடவுளுக்கும்‌ சர்வமனித சமூக 

சமத்துவமாக மதத்திற்கும்‌ தன்னை ஏற்றித்‌ துதித்து 
பின்பற்றும்‌ மக்களின்‌ இம்மடமையையும்‌, அயோக்கியத்‌ 

இனத்தையும்‌ நிறுத்த முடியவில்லை என்பதாவது விளங்கு 

இன்றதா இல்லையா என்பதைப்‌ பொறுமையோடு பகுத்‌ 

தறிவுடன்‌ ஈடுகிலையில்‌ இருச்து யேர்சித்துப்பாருங்கள்‌. 

சற்று கவனியுங்கள்‌. 

தோழர்களே, இங்கு சற்று கவனியுங்கள்‌. என்ன 
வென்றால்‌ மேல்சொன்ன கடவுள்‌ உணர்ச்சியும்‌, மத 

உணர்ச்சியும்‌ மேலேகூறிப்பிட்ட மடமையையும்‌ அக்கிரமத்‌ 

தையும்‌ ஓழிப்பதற்குச்சிறிதும்‌ பயன்படாமலிருப்பதோடு 

அம்மடமையையும்‌; கொடுமையையும்‌ ov gs gous

கும்‌, அமுல்‌ நடத்துவதற்கும்‌ பயன்பட்டு வருகன்றத௪ 

இல்லையா என்பதையாவது பரிகூத்த நிலையிலிருந்து யேசு 
கத்துப்பாருங்கள்‌. 

கடவுள்‌, மத உணர்ச்சியானது மக்களின்‌ சுதந்திரத்‌. 

இற்கும்‌ சமத்துவ வாழ்விற்கும்‌ இவ்வளவு இடையூறும்‌ 
தாரதம்மியங்களும்‌ ஏற்பட இடச்தராஇருக்திருக்குமானால்‌: 

சான்‌ அவைகளைப்பற்றி இவ்வளவு -கவலை எடுத்துக்‌ 

கொள்ளவேண்டிய அவசியமே ஏற்பட்டிருக்காது என்ப 
தோடுகடவுள்‌, மத பிரசாரத்தின்பேரால்‌ வயிற்அப்பிழைப்பு 

கடத்தவேண்டியவர்களின்‌ பரிதாபத்திற்காகவரவது ௯ம்‌ 
மாவிட்டுவிடுவேன்‌ என்பதை ஈம்புங்கள்‌. ஏனெனில்‌ ஒரூ 

மனிதன்‌. அகாவகியமாய்‌ அர்த்தமும்‌ குறிப்பூம்‌ அற்று 

வார்த்தைக்காக பைத்தியம்‌ பிடி.த்திருர்காலொழிய போரா 

tg EQ ar ate ig. mse முடியாது. ஆனால்‌ அதனால்‌ பரமு 

மக்கள்சமூகதீதிற்குவிளையும்‌ கெடுதியைப்‌ பார்க்கும்‌ 

“போது உண்மையான உணர்ச்சியுள்ளவன்‌ அப்பிரசச 

சத்தை ஒழிக்கப்‌ போராடாமல்‌ இருக்க முடியாது. 

கவலையில்லை 

கடைசியாக உலக உற்பத்திக்கும்‌ இயற்கைத்‌ தேசத்‌ 

றங்களுக்கும்‌ ஈடப்புக்கும்‌ ஏதாவது ஒரு காரணப்பொருன்‌ 

இருக்கவேண்டாமா” என்று கேட்பதின்‌ மூலம்‌. எப்படி. 
யாவது ஒரு௪க்தி உண்டு என்பதையாவது ஒப்புக்கொள்ளச்‌ 

செய்து,௮அஇலிருந்தே ஒரு கடவுளைக்கற்பிக்க முயற்சிகள்‌ 
செய்யப்படுவதையும்‌ ௮த்தோடேயே சர்வ௪க்‌இ--௪ச்வ 
வியாபகம்‌ உள்ள கடவுள்‌ கம்பிக்கைக்‌ காரர்கள்‌ இருப்‌இ! 

அடைந்து விடுவதையும்‌, பிறகு அதை அஸ்திவாரமர௯ 
வைத்துப்‌ பெரிய ஆகாயக்கோட்டைகள்‌ கட்டுவதையும்‌ 

பார்த்திருக்கிறறேன்‌. உலக உற்பத்திக்கும்‌ ௮தில்‌ காணப்‌

படும்‌ தோற்றங்களுக்கும்‌) நடப்புகளுக்கும்‌ விஞ்ஞானம்‌ 

என்னும்‌ சைன்சை தொடரரக்துகொண்டே போனால்‌ ௪மச 

தானம்‌ இடைக்கலாமானாலும்‌ பிறகு **ளைன்ஸ்சுக்கு யார்‌ 

கர்த்தா'' என்கின்ற கேள்வியும்‌ பிறக்கும்‌. ₹அது இதுவரை 

எந்த அறிவாளியாலும்‌ கண்டுபிடிக்கக்கூடியதாய்‌ இல்லை”? 

என்று பதில்‌ சொன்னால்‌: அதுதான்‌ கடவுள்‌? என்னு 

சொல்லி, இருப்தி அடைவார்கள்‌. அப்படியானால்‌ அக்தக. 

கடவுளுக்கு யார்‌ காத்தா அவர்‌ எப்படி. உண்டானசர்‌? 
அவரின்‌ நடவடிக்கைக்கு என்ன காரணம்‌? அநீற்கு என்ன 

ஆதாரம்‌? என்பதான கேள்விகளை முன்னைய விஷயங்‌ 

களுக்கு போடப்பட்ட கேள்விகளைப்‌ போலவே போட்‌ 

டோமானால்‌ அப்படிப்பட்ட கேள்வி கேட்கக்கூடாது?” 

என்றும்‌, *:கடவுளும்‌ ௪க்தியும்‌ தானாக உண்டானது” எண்‌ 

றும்‌ அதற்குக்‌ காலவரையறை இல்லையென்றும்‌ சொல்லு 

வரர்கள்‌. அச்சமாதாஷத்தால்‌ காம்‌ இருப்தியடையாவிட்‌ 

டால்‌ அல்லது இது உங்களுக்கு எப்படித்‌ தெரிர்ததுஎன்று 

கேட்டால்‌ (அல்லது கடவுள்‌ தானாக உண்டாகும்போது 

இயற்கை “தானாக உண்டாகாதா என்ன கேட்டால்‌) 

உடனே ஈம்மை சகாஸ்திகன்‌ என்று சொல்லிவிடுவார்கள்‌. 

இச்தமாதிரி நிலையில்தான்‌ ஏதோ யூகத்தின்மீது அதுவும்‌. 
ஏதாவது ஒரு காரணம்‌ இருக்கவேண்டாமா'? என்கிற 

யூகத்தின்மீதே இதுவாயிருக்கலாம்‌ அல்லது அதுவாயிருக்‌ 

கலாம்‌'” என்டின்ற பொறுப்பற்ற கிலையில்‌ கற்பிக்கப்பட்ட 
ஒரு கடவுள்‌ என்பதைப்பற்றி நாம்‌ சிறிதும்‌ கவலைப்படுவ 

இல்லை என்கிறேன்‌. 

பொறுப்பு ஏற்றுவது 

ஆனால்‌ அப்படிப்பட்ட கடவுளின்மீது மனித்வாழ்க்‌ 
கையின்‌ பொறுப்புகளை சுமத்துவதும்‌, அதை வணங்குவது

தொழுவது, பிரார்த்தனை செய்வது என்பதும்‌, அதை 

வணங்கினால்‌ பிரார்த்தித்தால்‌ தொழுதால்‌ அதற்காக 

கேரத்தையும்‌, அறிவையும்‌, பணத்தையும்‌, ஊக்கத்தையும்‌ 

செலவு செய்தால்‌ லாபம்‌ பெறலாம்‌ என்பதும்‌, தகூதிக்கு 

மேற்பட்ட பிரதிபலன்‌ உண்டென்பதும்‌, பாவங்கள்‌ மன்‌ 

னிக்கப்படுமென்பதும்‌, மற்றும்‌ மனிதனால்‌ தன்‌ ௬யரலத்‌ 

இற்காகவும்‌ சோம்பேறி வாழ்க்கைப்‌ பிரியத்துக்காகவும்‌ 

பிறருக்குச்‌ செய்யப்படும்‌ சூழ்ச்சிக்கும்‌ ௮க்ரெமத்‌இற்கும்‌ 
Sanden காரணம்‌ எனச்சொல்லி ஏமாற்றுவதும்‌ 

.ஆயெ காரியங்களைப்பார்த்தால்‌ ௮து எப்படிப்பட்ட கட 

வுள்‌ உணர்ச்சியானாலும்‌ அது எல்கிருர்தபோதிலும்‌ 

அதை அழித்தே தீரவேண்டியிருக்கற து. 

இருடனுக்கும்‌. கடவுள்‌ 

அன்றியும்‌ திருடப்போகிற ஒரு திருடன்‌ தான்‌ திருடப்‌ 

புறப்படுமுன்‌ தனக்கு ஈல்லதிருட்டுக்‌ கிடைக்கவேண்டும்‌!” 

என்று கடவுளைப்‌ பிரார்த்தித்துவிட்டுப்‌ புறப்படுகிறான்‌. 

கல்ல இருட்டுக்‌ கடைத்தவடன்‌ அதில்‌ ஒரு சி௮ு பாகத்தை 

கடவுளுக்கும்‌ அதன்‌ இருப்பணிகளுக்கும்‌ செலவு செய்து 

கடவுள்‌ உணர்ச்சியை அனுபவிக்கிறான்‌. இதுபோலவே 

ஒரு கொலைகாரலும்‌ தான்‌ விடுதலை அடையக்‌ கடவுளைத்‌ 

துதித்து விடுதலையமைந்தவுடன்‌ கடவுளுக்கு பூசை அபி 

ஷேக முதலியன செய்து ஈன்றி செலுத்துகிறான்‌. இது 

போலவே சொத்துகளை வைத்‌இருக்கும்‌ உடமைஸ்தனும்‌ 

தனது சொத்துக்களைத்‌ திருடர்கள்‌ கொள்ளைகொள்ளக்‌ 

கூடாது என்று கடவுளைப்‌ பிரார்த்தித்து ஈன்றிசெலுத்து 

கிறான்‌. இதுபோலவேதான்‌ கடவுள்கம்பிக்கையுள்ளமற்ற 

எல்லாச்‌ சோம்பேறிகளும்‌ பெல்வவான்களும்‌ அயோக்‌

கஇயர்களும்‌ கொள்ளைலாபம்‌ அதிகவட்டி அனுபவிக்கும்‌ 

வியாபாரிகளும்‌ கடவுள்‌ பிரார்த்தனையின்மீதே தங்கள்‌ 
வியாபாரத்தை கடத்துகன்றார்கள்‌. 

ஆக்வே கடவுள்செயலும்‌ கடவுள்‌ கருணையும்‌ : எவ்‌ 

வளவு ஒழுக்கக்குறைவுக்கும்‌, அநீதிக்கும்‌ இடம்‌ தருகின்‌ 

றது என்று பாருங்கள்‌. ஆதலால்தான்‌ கடவுள்‌ உணர்ச்சி : 

யும்‌ ஈம்பிக்கையும்‌ இதைத்தவிர வேறு எதற்காவது பய்ன்‌ 

படுகன்றதா என்று பாருங்கள்‌ என்கிறேன்‌. 

மதம்‌ என்றால்‌ என்ன? 

மதம்‌ என்றால்‌ . என்ன? என்கிற விவகாரகாலத்தில்‌ 
ம தலாதிகள்‌ “மனித ௪மூக வாழ்க்கை ஒழுங்காகவும்‌ ஒரு 

கட்டுப்பாட்டிற்கு உள்பட்டும்‌ ஈடைபெறுவதற்காக அனு 

போகஸ்தர்களால்‌ வகுக்கப்பட்ட திட்டங்களே ம்தம்‌?? 

என்றும்‌, மதக்கொள்கைகள்‌: என்றிம்‌ (அவை காலதே௪ 

வர்த்தமான *ச்‌இற்கு ஏற்றவாறு இருத்திக்கொள்ளக் கூடி. 

்பது””என்றும்‌ சொல்வதுடன்‌ அதற்கு உதாரணமாக ‘gar 

வப்போது பல சீர்இருத்தவாதிகள்தோன்றி புதிய தட்டவ்‌ 

கன்‌: ஏற்படுத்தி சீர்திருத்தி இருக்கிறார்கள்‌” என்றும்‌ ஒரு 

கிலா சொல்வதோடு இதுதான்‌ மதம்‌ என்பதின்‌ அர்த்‌ 

தம்‌ என்றுசொல்லி அதனிடம்‌ யாருக்கும்தகராறுஇருக்கக்‌ 

கூடாது COB OTT EMT. அப்படியானால்‌ அக்கொள்கை 

களின்‌ குணதோஷங்களைப்பொறுத்தும்‌ அதனால்‌ ஏற்ப 

டும்பயன்களைக்குறித்தும்‌ யோசிக்கவும்‌ திருத்தவும்‌ ஒவ்‌ 

வொருவருக்கும்‌ உரிமை உண்டு என்பதை அவர்கள்‌ ஒப்புக்‌ 
கொள்ளத்‌ தயாராயிருக்கவேண்டும்‌ அல்லவா? ஆம்‌.என்‌ 

றால்‌ நமக்கு அவர்களிடம்‌ தகராறு இல்லை. 

அப்படி.க்ல்லாமல்‌ மதம்‌ என்பது மனிதச௪க்திக்கு 

மீறிய ஒரு சக்தியையுடைய (:மகான்களால்‌ ஏற்படுத்தப்‌:



24 

பட்டது என்றும்‌ ௮தண்‌ கொள்கைகள்‌ எல்லாம்‌ எங்கும்‌ 

எக்காலத்திற்கும்‌ ஒரேமாதிரியாய்‌ இருக்கத்தக்கது என்‌ 

௮ம்‌ அவைகளில்‌ எக்காலத்திலும்‌ எவ்வித மாற்றமும்‌ ஏற்‌ 

படுத்த எவருக்கும்‌ உரிமையில்லை என்றும்‌ அதனால்‌ 

யாருக்கு எவ்வளவுகெடுதி இருந்தபோதிலும்‌ பயனில்லாத 

போதிலும்‌ பின்பற்றித்தான்‌ ஆகவேண்டும்‌ என்றும்‌ 

செர்ல்லப்படுமானால்‌ அப்படிப்பட்ட மதத்தை காம்‌ சிறி 

தும்‌ ஒப்புக்கொள்ளமூடி. யாது என்பதுடன்‌ அவ்வித மூட 

அடக்குமுறை உணர்ச்சியைக்கொண்ட மதத்தை என்ன 

விலை கொடுத்தாவது அழித்தாகவேண்டும்‌ என்று கூசா 

மல்‌ சொல்லுகிறேன்‌. எனெனில்‌ அவை மனிதசமூக முற்‌ 

போக்கைத்‌ தடைசெய்வதுடன்‌ மனித சமூக ஒற்றுமைக்‌ 

கும்‌ கூதர்‌இரத்இிற்கும்‌ சமஉரிமைக்கும்‌ இடையூறாய்‌ இருக்‌ 
இன்றன. 

மற்றும்‌ மதத்தின்பேரால்‌ ௮கேக அற்புதங்களும்‌: 

இயற்கைக்கும்‌, மனிதசக்‌இக்கும்‌ மீறிய அநேக காரியங்‌ 

களும்‌ பலர்‌ செய்ததாகவும்‌ இன்றும்‌ செய்வதாகவும்‌. 

கதைகள்கட்டி. மக்கள்‌ மூடர்களாக ஆக்கப்பட்டு வருன்‌ 

றதுடன்‌, எராளமான பொருளும்‌ முயற்சியும்‌ கேரமும்‌ 

மனிதசமூக ஈன்மைக்கும்‌ முன்னேற்றத்துக்கும்‌ சமத்துவத்‌ 

துக்கும்‌ உபயோகப்படாமல்‌ பாழாக்கப்படுகின்றன. 

அன்றியும்‌ மக்களது அறிவும்‌ ஆராய்ச்சியும்‌ கட்டுப்படுத்‌ 

தப்பட்டு அடிமையாக்கப்படுகின்றன. இவ்வளவுகேட்டை 

எப்படி. சூத்துக்கொண்டிருக்கமுடியும்‌, gor Fea 

வேண்டும்‌ என்று யோ௫த்துப்பாருவ்கள்‌. 

தேயம்‌ 

தே௪யம்‌, தேயம்‌ என்பதும்‌ முற்கூரியவைகளைம்‌ 

போன்ற ஒரு போலி உணர்ச்சிதாண்‌ எனெனில்‌ தேசீய

உணர்ச்சி என்பதானது இன்று உலகப்‌ பொதுமக்கள்‌. 

அதாவது உலகில்‌ எங்கும்‌ பெரும்பான்மையான மக்கள்‌ 

பாமரராயும்‌, தொழில்‌ இன்றியும்‌, தொழில்‌ செய்தாலும்‌ 

ஜீவனத்இற்கும்‌ வாழ்விற்கும்‌ போதிய வசதிகள்‌ இன்றி 

யும்‌ கஷ்டப்படும்‌ ஒரு உண்மையை மறைப்பதற்கும்‌ மற்‌ 

௮ம்‌ அப்படிபட்ட கஷ்டப்படும்‌ மக்கள்‌ ஒன்றுசேர்ந்து 

தங்களுடைய நிலைமைக்கு பரிகாரம்‌ தேடுவதை தடைப்‌ 

படுத்தவும்‌ ஆங்காங்குள்ள செல்வவந்தர்களாலும்‌ அதிக 

சப்பிரியர்களாலும்‌ சோம்பேறி வாழ்க்கைச்சுபாவிகளாலும்‌. 

கற்பிக்கப்பட்ட சூழ்ச்சியாகும்‌. தேயம்‌ என்பதும்மனித 

னுக்கு ஒரு மயக்கமும்‌ வெறியும்‌ உண்டாக்கும்‌ வார்த்தை 

யாக ஆகிவிட்டது. 

தேசம்‌ என்றால்‌ எது? 

தேசம்‌ என்றால்‌ எது$ உலகப்பரப்பு ஜச்துகண்டம்‌ 

களாகப்‌ பிரிக்கப்பட்டிருக்கின்றது. ஒவ்வொரு கண்டத்‌ 

திற்கும்‌ பல தேசங்கள்‌ இருக்கின்றன. ஒவ்வொரு தேசத்‌ 

கும்‌ பல மாகாணங்கள்‌ இருக்கின்றன. ஓவ்வொரு மாகா 
ணத்திற்கும்‌ பல ஜில்லாக்களும்‌, மற்றும்‌ பல உட்பிரிவு, 

களும்‌ இருக்கின்றன, தேசம்‌ என்பவைகளில்‌ சில கண்‌ 

டத்தைலிடப்‌ பெரிதாகவும்‌ பலமதங்களாகவும்‌ பலபிறவி 

களாசவும்‌ பலமொழி,பலகாகரிகம்‌, பலகலை ஆகவும்‌ இருக்‌ 

இன்றன. இவைதகலிர ஓவ்வொரு கண்டத்திலும்‌, 

தேசத்திலும்‌, மாகாணத்திலும்‌ பலமாதிரியான பிறவி” 

களும்‌, பலஜாஇிகளும்‌, பலபாலைகளும்‌, பல மதங்களும்‌, 
பல உட்பிரிவுகளும்‌, பல பழக்கவழக்கள்களும்‌ இருக்கின்‌ 

றன. இவை அவரவர்களுக்கு தெய்வகட்டளை என்றும்‌. 

மதக்கட்டளை என்றும்‌ தேச€யகொள்கை என்றும்‌ தல்‌

கள்‌ வாழ்காளில்‌ எப்பொழுதும்‌ மாற்றமுடியாது எண்‌ 

அம்‌ இவைகளில்‌ எதையும்‌ காப்பாற்ற உயிர்விட்டாவது 

முயற்சிக்க வேண்டுமென்றும்‌ கருதிக்கொண்டி.ரூப்பவை 

களாகும்‌, 

இவற்றின்‌ பயனாய்‌ மக்கள்‌ ஒருவருக்கொருவர்‌ 

3வற்றுமை உணர்ச்சிகொண்டிரூப்பதை மன்றாப்ப்‌ பார்க்‌ 

இன்றோம்‌. அன்றியும்‌ உலகத்தில்‌ உள்ள சேசம்‌ முழு 

வதிலும்‌ உயர்ந்த ஜாதி தாழ்ச்தஜாதி எழை---பணல்காரன்‌, 

கீழ்கிலை--மேல்கிலை கஷ்டப்படுகின்றவன்‌--கஃட ப்‌ 

வடுத்துதறவன்‌ முதலிய கொடுமைகள்‌ இருக்தும்வருகண்‌ 

னை. இவற்றுள்‌ என்ன. கொள்கைமீது எப்படிப்பட்ட” 

மக்கள்‌ எவ்வளவு விஸ்தீரணத்தை பிரித்துக்கொண்டு தங்க 

ளூக்கென தனித்ததேசம்‌ தேயம்‌ என்று ஒன்றைச்‌ 

மிசால்லிக்கொள்ளுவது என்பது எனக்‌ கூப்‌ புரிய 

வில்லை. நமது தேசம்‌ என்று எந்த. விஸ்‌ ரணத்தையும்‌ 

தன்மையையும்‌ தனிப்படுத்தக்கொண்டு பே௫னாலும்‌, 

அதிலுள்ள தன்மைகள்‌ , என்னென்னவோ, அதிலுள்ள 

மனிதர்களின்‌ கிலை என்னென்னவோ, அதுதான்‌ மற்ற 

எந்த கண்டம்‌ என்பதிலும்‌ காடு என்பதிலும்‌ இருச்துவரு 

இறது. நாம்‌ சூறிப்பிடும்‌* தேசத்தில்‌ உள்ள பெரும்பாண்‌ 

“மையான மக்கள்‌ எவ்வளவு கஷ்டப்படுகின்றவர்களாக 

அம்‌ தாழ்மைப்படுத்தப்பட்டவர்களாகவும்‌ இருர்‌.துவருகன்‌ 

றார்களோ அவ்வளவு கிலையில்தான்‌ மற்ற தேச்ஷ்தார 

அன்கின்ற மக்களும்‌ இருக்துவருகிறார்கள்‌. ஈம்முடைய 

மேசம்‌ என்பதிலுள்ள எந்தவிதமான ம்க்களின்‌ துயரம்‌ 

கீக்கப்‌ பாடுபடுகன்றோம்‌ என்கின்றோமே அர்தவிதமான 
.துயாம்கொண்ட மக்கள்‌ அக்கியதேசம்‌ என்பதிலும்‌ 

இருந்துதான்வருஏன்றார்கள்‌. நம்முடைய தேயேம்‌ என்‌

பதிலேயே எச்தலிதமான மக்கள்‌, சோம்பேறிகளாகவும்‌ 
சூழ்ச்சிக்காரர்களாகவும்‌ செல்வவான்களாகவும்‌, அர 

சாங்க ஆதிக்கக்கரரர்களாகவும்‌ குருமார்களாகவும்‌ இருக்‌. 

பெரும்பான்மையான பொதுஜனங்களைப்‌ பல சூழ்ச்சி 

களால்‌ அடக்கி ஆண்டு ௮. உமைகளாக்க பட்டினிபோட்டு 

வதைத்துத்‌ தாங்கள்‌ பெருஞ்செல்வம்‌ சேர்த்துவாழ்ச்து.௬௬ 

போகம்‌ அனுபவித்துவருகின்றார்களே அதுபோலத்தான்‌ 

அச்கியதேசம்‌ என்பதிலும்‌ இலர்‌ இருச்து அர்சாட்டுப்‌ 
பெரும்பான்மையான மக்களைக்‌ கொடுமைப்படுத்தவரு 

கின்றார்கள்‌. ஆனால்‌ அப்படி.ப்பட்டவர்கள்‌ நம்மநாட்‌ 

டில்‌ ஒருபிரிவசர்‌ பிறவியின்பேரால்‌ இருக்கிறார்கள்‌. இச்சு 

நிலைமையில்‌ என்ன கொள்கைகளைக்கொண்டு எந்த 

லட்சியச்சைக்கொண்டு உலகப்‌ பரப்பில்‌ ஒரு அள்வை 

மாத்திரம்‌ பிரித்துத்‌ தேசாபிமானம்‌ காட்டுவது என்று 

கேட்டன்றேன்‌. 

அருக்கிதேசத்துக்கும்‌ இர்தியாதேசத்துக்கும்‌. சண்‌ 
டை வந்தால்‌ இந்திய இஸ்லாமியர்களுக்கு. தேசாபிமானம்‌ 
இக்தியாவுக்கா? துருக்கிக்கா? ஹைதராபாத்துக்கும்‌ மைசூ 

ருக்கும்‌ யுத்தம்தொட்க்கனொல்‌ ஹைதராபாத்‌ இந்தியர்கள்‌ 

தேசாபிமானம்‌” மைசூரூக்கா? ஹைதராபாத்துக்கா?சீ 

ஆகவே தேசம்‌ தேசாபிமானம்‌ என்டுன்ற வார்த்தைகளும்‌ 

கடவுள்‌, மதம்‌ என்பதுபோன்ற ஒருவகுப்பாருடைய ஈய 

கலத்இற்கு ஏற்ற ஒரு சூழ்ச்சிவார்த்தை என்று சொல்ல 
வேண்டி. இருப்பதைத்தவிர வே௮ ஒன்றும்‌ சொல்லமுடி.ய 

வில்லை. மூடி.வாகக்‌ கூறும்பட்சத்தில்‌ தேசாபிமானம்‌ 

என்பது ஒவ்வொருதேச௪ முதலாளியும்‌ மற்றதேச்‌ முதலா 
னிகளுடன்‌ சண்டைபோட்டு தங்கள்‌ தங்கள்‌ முூதலைம்‌ 

பெருக்கிக்கொள்ள எஏழைமச்களைப்‌--பாமரமக்களைப்‌

வலிகொடுப்பதற்காகக்‌ கற்பித்துக்கொண்டதச்திரவார்த்தை 

யாகும்‌, 

உதாரணமாக இங்கிலாக்துதேச முதலாளிகள்‌ அமெ 

ரிக்கா நியூயார்க்‌ தேசமுதலாளிகளுடன்‌ சண்டைபோட்டு 

வெற்றிபெற்று தங்கள்‌ செல்வத்தை மேலும்மேலும்‌ 

பெருக்கிக்கொள்ளவேண்டும்‌ என்கின்ற ஆசை ஏற்பட்‌ 

டால்‌ அல்லது நியூயார்க்‌ முதலாளிகள்‌ வேறு தந்திரத்தின்‌ 

மூலம்‌ இக்கிலாந்து தேசத்துக்கு முதலாளிகளின்‌ செல்வத்‌ 

தைக்‌ கொள்ளைகொள்ள முயற்சிப்பதாயிருக்தால்‌ இவ்‌ 

இலாச்து தேசத்து முதலாளிகள்‌ இங்கிலாந்து தேசத்து 

ஏழைமக்களையும்‌ பாமரமக்களையும்‌ பார்த்து “Pp இவ்‌ 

இலாச்து தேயே விரர்களே; தேசாபிமானிகளே தேசத்‌ 

துக்கு கெருக்கடி வந்துவிட்டது; இக்கிலாந்து மாதா உங்‌ 

கள்‌ கடமைகளைச்செய்ய அழைக்கிறாள்‌, ஐடிவாருங்கள்‌ 

ஓடி வாருங்கள்‌”? என்று கூப்பாடுபோடுவார்கள்‌. Gael 

களை அமர்த்தியும்‌ வயிற்றுப்பிழைப்புப்‌ பததிரிகைக்காரர்‌ 

களுக்கு எலும்புபோட்டும்‌ பிரசாரம்‌ செ.ப்விப்பார்கள்‌. 

இதுபோலவே அமெரிக்க முதலாளியும்‌ தன்தேசம்‌ கெருக்‌ 

சுடி.நிலையில்‌ இருப்பதாகவும்‌ அமெரிக்கமாதா அங்குள்ள 

பாமரமக்களையும்‌ வேலையில்லாமல்‌ வயிற்றுக்‌ கஞ்சிக்கு 

வகையில்லாமல்‌ பட்டினிகடெக்கும்‌ ஏழைமக்களையும்‌ தவ 

கள்‌ கடமையைச்செய்ப அழைப்பதாசவும்‌, கூவிக்கொண்டு 

கூலிகொடுத்து மிரசாரம்செய்வார்கள்‌. Qs cm OC oe 

ஏழைமக்களும்‌ மற்றும்‌ சாப்பாட்டிற்கு அறவே வேறுவழி 

யில்லாத மக்களும்‌ இனர்ச்சியில்‌ சேர்ச்தும்‌ பட்டாளத்தில்‌ 

(சோர்ந்தும்‌ துப்பாக்கியைத்‌ தூக்கிக்கொண்டு சண்டைக்கு 

Guru ஒருவரையொருவர்‌ ௬ட்டுக்கொன்்‌. கொள்ளுவார்‌ 

சன்‌. சறைப்பிடிப்பதின்‌ மூலம்‌ இரு தேச கிறையையும்‌

கிரப்பிவிடுவார்கள்‌. சுணக்குப்பார்த்தால்‌ இருகக்ஷியிலும்‌ 

பத்து லக்ஷக்கணக்கான மக்கள்‌ உயிர்கிட்டிருப்பார்கள்‌ 

பிறகு இருவரும்‌ ராஜியாகப்போயோ அல்லது யாராவது 

ஒருவர்‌ ஜெயித்தோ இருப்பார்கள்‌. 

ஜெயம்பெற்றவர்களுக்கு முதலோடு மூதல்‌ சேரும்‌, 

அல்லது தங்கள்‌ முதல்‌ என்றும்‌, குறையாத மாதிரியில்‌ 

பூத்திரமேற்பட்டிரூக்கும்‌. ஆனால்‌ சுட்டுக்கொண்டு செத்த 

வர்களுக்கு ௬டுகாடும்‌, அவர்கள்‌ பெண்ஜாதிகளுக்கு சிறு 

பிச்சையும்‌. அல்லாமல்‌ மற்ற ஏழைமக்களுக்கு என்ன 

பயன்‌ என்பதை யோ த்துப்பாருங்கள்‌. அமெரிக்கா 
GP wr நாடாவதற்கும்‌ அர்நிய ஆட்சியைத்‌ துரத்து 

வதற்கசூம்‌ அமெரிக்கா ஏழைமக்கள்‌, தொழிலாளி மக்கள்‌ 

எவ்வளவு பாடுபட்டிருப்பார்கள்‌, எவ்வளவு உயிர்ப்பலி 

'கொடுத்திருப்பார்கள்‌ என்பதை அமெரிக்கா விடுதலைச்‌ 

சரித்திரத்தை புரட்டி.ப்பாருங்கள்‌. இன்று அதன்‌ பய 

errs ewan அமெரிக்காவிலேயே அதிகமான செல்வ 
வான்களும்‌, வியாபாரிகளும்‌, விவசர்யப்பெருக்கும்‌ 

.இருக்து வருசன்றன. ஆனால்‌ ஏழைகள்‌ படும்‌ கஷ்ட 

மும்‌ வேலையில்லாத பட்டினியும்‌ தொழிலாளிகள்‌ அனுப 

விக்கும்‌ கொடுமையும்‌ அமெரிக்காவில்‌ இன்றையதினம்‌ 
Dot gama g வேறு எந்தகாட்டி.ற்கும்‌ குறைந்ததல்ல. 

அதுபோலவே இந்திய தேச€யத்தை எடுத்துக்கொள்‌ 

ளுங்கள்‌. பல எழைப்‌ பாமரமக்களைத்‌ தூண்டி விட்டு அடி. 

ப்டச்செய்து சிறையை நிரப்பி உரிமையும்‌ பதவியும்‌ இ 

அகாாமும்பெற்று முதலாளிகள்பணத்தையும்‌. சோம்பேறி 

வாழ்க்கைப்‌ பிறவிகள்‌ உத்தியோகங்களையும்பெற்றுத்‌ 
தங்கள்‌ தங்கள்‌ தனிப்பட்ட வாழ்க்கையைப்‌ பெருக்கில்‌

கொண்டதைத்தவிர இந்த இந்திய தே€யத்தால்‌ ஏழைமக்‌ 

கன்‌, பாமாமக்கள்‌ அடைந்த--அடையப்போகும்‌ நன்மை 

என்னவென்பதைப்‌ பாருங்கள்‌. 

தோழர்களே! அமெரிக்கா தேசாபிமானத்தின்‌ sor 

மையையும்‌ அதன்‌ பயனையும்‌ இந்‌இத்துப்பாருங்கள்‌. அமெ 

ரிக்கா. அந்நிய. ஆட்சியை ஒழித்ததாலும்‌, ஒரு அர 

சனையே யிரட்டி.விட்டு *குடிகளின்‌ ஆட்சி! ஏற்படுத்திக்‌ 

கொண்டதாலும்‌ ஏழைமக்களுக்கு என்ன பயன்‌ ஏற்பட்‌ 

டது என்பதை மற்றொருதரம்‌ யோசித்துப்பாருங்கள்‌. 

இந்த இலங்கையில்‌ இருந்துகொண்டு இந்தியதேசாபி 

மானம்‌ பேசும்‌ தேய விரர்களைப்பற்றி சற்று சஇத்தும்‌ 

பாருங்கள்‌. அவர்கள்‌ ஏறக்குறைய அத்தனைபேரும்‌ 

100-க்கு.: 90-பேர்‌ இர்தியா முதலிய தேசத்தில்‌ இருக்க 

வந்து 'இலங்கைதேசத்தை ச௬ுரண்டிக்கொண்டுபோக இருக்‌ 

இறெவர்களும்‌ அவர்களுக்கு உதவியாளர்களாய்‌--அடிமை 

களாய்‌ இருப்ப்வர்களுமாகும்‌. 

லேவாதேவிக்காரர்கள்‌ பெரிதும்‌ மாதம்‌ 100-க்கு. 

12-வரை வட்டி.வாங்கி ஏழ்ைமக்களையும்‌ இலங்கைவாசி 

களையும்‌ பாப்பராக்கி கொள்ளை கொண்டுபோக வந்தவர்‌ 

களும்‌, விவசாயக்காரர்‌ பெரிதும்‌ இலங்கை பூமிகளை 

சராளமாய்‌ கைப்பற்றி விவசாயம்செய்து கூலிசள்‌ வயிற்‌ 

றில்‌ அடித்து பொருள்சேர்த்து கொள்ளை கொண்டுபோக 

- வந்தவர்களும்‌, வியாபாரிகள்‌ கொள்ளைலாபம்‌ அடித்து 

இலங்கைச்‌ செல்வத்தைக்‌ கொள்ளைகொண்டுபோக வந்த 

வர்களும்‌, உத்தியோகஸ்தர்கள்‌ இலங்கை ஆட்சியில்‌ வந்து 

Ge gi இலங்கையர்களின்‌ அனுபவத்தில்‌ மண்ணைப்‌ 

போட்டு பணம்‌ சுரண்டிக்கொண்டிருக்கும்‌ படித்த கூட்‌

டத்தாரும்‌ ஆணவம்பிடித்த வன்னெஞ்சப்பார்ப்பனர்களு 

மாகக்‌ கூடிக்கொண்டு இந்திய தேசாபிமானக்‌ கூப்பாடு 

பபோடுகின்றார்கள்‌. 

வெள்ளைக்காரனான அர்நியன்‌ 100-க்கேண: வருஷம்‌ 
6-வட்டிக்கு கொடுத்தால்‌ கருப்பனான 9 6 A ws or 

100-க்கு மாதம்‌ 6-வட்டிக்கு கொடுக்கிறான்‌. வெள்ளை 

யன்‌ பணக்காரர்களிடம்‌ வட்டி, வாங்கினால்‌ கருப்பன்‌ 

ஏழைகளிடம்‌, கூலிகளிடம்‌ வட்டிவாங்கிக்‌ கொடுமைம்‌ 

படுத்துகிறான்‌. 

இந்தப்படி. மக்களை ௪இத்து கொள்ளை அடிப்பவர்‌ 

ளே (வெள்ளையரிலும்‌, கருப்பர்களிலும்‌) எங்கும்‌ கடவு. 

ளபிமானம்‌, மதாபிமானம்‌, தேச அபிமானம்‌ பே 

கிறார்கள்‌. 

ஆகவே இவ்விஷயங்களை அதாவது: கடவுள்‌, மதம்‌, 

தேசம்‌, என்சின்ற விஷயங்களை இனி அறவே மறந்து 

விடுங்கள்‌. அவை ஒரு நாளும்‌ கஷ்டப்படும்‌ மக்களுக்கு 

ஜுயனளிக்கா.. மற்றபடி. அவை உல௫ல்‌ ஏழை பணக்‌ 

காரன்‌ என்று இரண்டு வகுப்புகள்‌ இருக்கவும்‌ ஏழை 

களைத்தெரறிலாளிகளை பணக்காரரும்‌, சோம்பேறிகளும்‌ 

வஞ்சித்து நிரச்தரமாய்‌ வாழவும்தான்‌ பயன்படும்‌. 

முடிவு. 
தோழர்களே! முடிவாக ஒன்று கூறுகிறேன்‌. சரீரத்‌ 

தினால்‌ நெற்றிவியவை சொட்ட சஷ்டப்படும்‌ மக்களைப்‌ 
பாருங்கள்‌. அவர்களுக்கு கல்வி, மனிதத்தன்மை, மானம்‌ 

இல்லாமல்‌ செய்இிருப்பதையும்‌ பாருங்கள்‌. வேலையில்‌ 

F. 3.

லாமல்‌ திண்டாடும்‌ மக்களையும்‌, அவர்களது பெண்டுபிள்‌ 

ளைகளின்‌ பட்டினியையும்‌, கொடுமையையும்‌ பாருங்கள்‌. 
விடுவாசல்‌ இல்லாமல்‌ மூட்டை முடி.ச்சுகளைத்‌ தலையில்‌ 
சுமக்துகொண்டு கஞ்டிக்கு ஊர்ஊராய்த்திரியும்‌ கூலி மக்க 
ளைட்‌ பாருங்கள்‌. இவ்வித மக்கள்‌ உலகில்‌ எங்கெங்கு 
யார்யாரால்‌ கஷ்டப்படுத்தப்படுகிறார்கள்‌ என்பதையும்‌ 
பாருங்கள்‌. உயர்ந்தவன்‌--தாழ்ந்தவன்‌, பார்ப்பான்‌ 

பறையன்‌, முதலாளி-தொழிலாளி, குரு-சிஷ்யன்‌, மகாத்மா 
அசாதாரண ஆத்மா, அரசன்‌-குடிகள்‌, அதிகாரி-- பிரஜை 
என்பவை முதலாகிய பாகுபாடுகளை இடி.த்துத்தன்னி தரை 
மட்டமாக்குல்கள்‌. அதன்மீதுதேசம்‌, மதம்‌, yr Ber ன்கின்ற 
பாகுபாடு இல்லாததா௫ய, மனித௪மூகம்‌ ௪மஉரிமை---௪ம 

திலை என்கின்ற கட்டடத்தை கட்டுங்கள்‌. இதைச்செய்ய 
தங்கள்‌ உலகில்‌ உள்ள கஷ்டப்படும்‌ எல்லா WEE GL BMD 

ஜாதி, மதம்‌, தேசம்‌ என்கின்ற வித்தியாசம்‌ இல்லாமல்‌, 

பிரிவினை க்கு ஆளாகாமல்‌ ஒன்றுசேருச்கள்‌. அப்போது 

திங்கள்‌ சண்டிப்பாய்‌ வெற்றி அடைவீர்கள்‌: 

தேசபக்தி தேசியம்‌ என்னும்‌ சூழ்ச்சியொன து பல 

OY HAZE OT மக்களை அந்நியகாட்டு நடப்புகளையும்‌ 

அர்நியநாட்டு மக்‌ உள்‌ நிலைமையும்‌ உணரமுடி.யாமல்‌ 

செய்துவந்த காணமே உலக$இற்றுமை ஏற்பட முடியாமல்‌ 
இருக்துவருகின்றது. 

தெளிவாய்ச்‌ சொல்லவேண்டுமானால்‌ 

அச்நிய ஆட்சி? யாட்டு? என்பதெல்லாம்‌ 
அறவே ஏழைமக்களுகீகு பயனற்றதும்‌ சூழ்ச்சி நிறைந்தது 

மேயர்கும்‌. சுயாட்சி உள்ள நாட்டிலும்‌, சுயராஜ்யம்‌ 

உள்ள ஊரிலும்‌ ராஜாவே இல்லாத குடி ௮ரசு தேசத்‌

இலும்‌ பணக்காரன்‌ கொடுமையும்‌, பாதிரியின்‌ சூழ்ச்சியும்‌, 

ஏழைகளின்‌ கஷ்டமும்‌, பாமரமக்களின்‌ மடமையும்‌ 

இருச்துதான்‌ வருகின்றது. கடவுள்‌ பக்‌இயும்‌ மதபக்தியும்‌ 

தேசாபிமானமும்‌ கிறைந்து ததும்பும்‌ காடுகளிலும்‌ இச்‌ 

கொடுமைகள்‌ இருந்துதான்‌ வருகின்றன. கடவுளுக்கா 

கவும்‌, மதத்துக்காசவும்‌ கோடானுகோடி. ரூபாய்‌. செல 

வழித்துப்‌ பலிகொடுத்து பக்இசெலுத்இவரும்‌ காட்டிலும்‌ 

மகாத்மாக்கள்‌, ரிஷிகள்‌, அவதாரங்கள்‌ ஏற்பட்ட. நாட்டி. 

௮ம்‌ இக்கொடுமைகள்‌ இருந்துதான்‌ வருகின்றன. ஆனால்‌ 

௬டவுள்‌, மதம்‌, தேசியம்‌ அகியவைகள்‌ அழிக்கப்பட்ட 

அடியோடு இல்லாத இடங்களில்‌ மாத்திரம்‌ பணக்கரரக்‌ 
கொடுமையும்‌, சோம்பேறி வாழ்க்கையும்‌, பட்டினிக்‌ கஷ்ட 

மும்‌, உயர்வு தாழ்வு சிலையும்‌ பாதிரி ஏமாற்றமும்‌ மகாத்மா 
தக்திரமாம்‌ காணப்படவில்லை. அவ்வூராருக்கு கடவுள்‌ மத 

தேச அபிமானம்‌ இல்லை. மனித ௪மூக சமத்துவ அபி 

மானம்‌ மாத்திரமே பிரதானமாய்க்காணப்படுகிறது, அங்கு 

பணச்காரன்‌- ஏழை, முதலாளி-தொழிலாளி, அ௮தகாரி-- 

குடிஜனங்கள்‌ என்கின்ற வித்தியாசமே காணப்படவில்லை. 

அங்குள்ள.௪கல சொத்திற்கும்‌ அங்குள்ள ௪கல மக்‌ 

களும்‌ சமசகதச்தரமுன்ளவாகளாய்‌ இருர்‌து வருகிறார்கள்‌. 

ல்லா மக்களுக்கும்‌ சரி அளவு வேலையும்‌, போதுமான 

ஆகாரமும்‌ ௬க.செளகரியமும்‌ இருக்து சமமரய்‌ அனுபவிக்‌ 

கப்பட்டு வருகிறது. ₹₹நாளைக்கு என்‌ செய்வது” என்ற 

கவலையே இல்லாமல்‌ என்‌ பெண்டு பிள்ளைகளை காப்ப 

தார்‌ என்கின்ற சிச்கனையே இல்லாமல்‌ வாழ்ச்து வருகிறார்‌ 

கன்‌. கடவுளும்‌, மதமும்‌ இல்லாததால்‌ அந்காடு பூமிக்குள்‌ 

அமிழ்சக்து போகவில்லை. 

அச்காட்டு மக்களுக்கு ஆண்‌, பெண்‌ அடங்கலுக்கும்‌ 

ஏற்பட்ட தைரியமும்‌, உயிருக்குத்‌ துணிந்த வீரமும்‌, ௪மத்‌

துவ உணர்ச்சியும்‌ கடவுளையும்‌, மதத்தையும்‌ நம்பிய தேசா 

பிமானமுள்ள எந்தசாட்டாரிடமும்‌ காணமுடியாததாயிருக்‌ 

கிறது. ஈமது சாட்டிலோ ௪கல பொறுப்பையம்‌ கடவுள்மீது 

போட்டுவிட்டு சோம்பேறிஞானம்‌ பேசுபவர்களே மலிந்து 

இருக்கிறார்கள்‌. நமது தலைவர்கன்‌ என்பவர்களோ 

அதைச்சாஇிககறேன்‌, இதைச்சாதிக்கறேன்‌ என்று பேசி 
மக்களை ஏய்த்து பயன்‌ அடைவதும்‌, முடியாவிட்டால்‌ 

கடவுள்மீது பழிபோட்டு ஈமுவிக்கொள்ளுவ துமானவர்கள்‌.. 

கடவுள்‌ 8து ஈம்பிக்கை உள்ள மது மக்கள்‌ வீரமோ ஒரு 

Ay உண்மைத்‌ தியாகம்செய்யவேண்டி ஏற்பட்டாலம்‌ 

**சான்‌ எதற்கும்‌ தயார்சான்‌? ஆனால்‌ எனக்கு ஏதாவது. 

சுஷ்டம்‌ வந்துவிட்டால்‌ என்‌ பெண்டுபிள்ளைகளுக்கென்ன 

கதி என்றுதான்‌ யோசிக்கவேண்டியிருக்கிறது'? என்ற 

அளவோடு கிற்கக்கூடியதாஞம்‌. கடவுளை கம்பாதவர்‌ 

களும்‌, கடவுள்மீதுஎவ்விதபொழப்பும்‌ போடாதவர்களுமா 

யிருக்கிறவர்களும்‌ கடவுள்‌ உணர்ச்சியை அடியோடு 

ஒழித்துக்கொண்டவர்களுமான மக்களுள்ள ரஷ்யகாட்டில்‌ 

*நரளைக்கு என்னகத?' என்கின்ற பேச்சே இடையாது.. 

ஒவ்வொருவரும்‌ தன்னம்பிக்கைஉடையவர்களாகவேதான்‌ 

காணப்படுகிறார்கள்‌. 

அந்த கிலைமைதான்‌. நம்‌ காட்டுக்கும்‌?? மற்றும்‌! 

உலகமெக்கும்‌ வேண்டும்‌. அதற்காகவே வாலிபர்கள்‌ எல்‌ 

லோரும்‌ உழைககவேண்டும்‌. அதுவே இப்போது சமது 

முன்னணியில்‌ இருக்கும்‌ வேலையாகும்‌. 

புரட்சி ஓங்குக! 
பொதுவுடமை தோன்றுக!!! 
  

்‌ தமிழன்‌ பிரஸ்‌, ஈரோடு, காப்பிகள்‌ 1000.



 



: பாதகச்‌ செயல்களும்‌. கோவிலிலே. 

. ஏய்ப்பவர்‌ "வாழ்வதும்‌. கோவிலிலே--நாம்‌ . 

சா கோவிலிலே. bee ef 

* 

- தொர்தி. பெருத்தலும்‌ கோவிலிலே. ca 

.. தீம்பரலைக்‌: கொட்டலும்‌' கோகிலிலே--ஈம்‌ 
கோவிலிலே. ள்‌ ; 

்‌ ட. சோம்பல்‌ Cpe ane கோலில்லேடயார்ப்பான்‌ | 

 


	Copy_of_0326
	Copy_of_0328
	Copy_of_0329
	Copy_of_0330
	Copy_of_0331
	Copy_of_0332
	Copy_of_0333
	Copy_of_0334
	Copy_of_0335
	Copy_of_0336
	Copy_of_0337
	Copy_of_0338
	Copy_of_0339
	Copy_of_0340
	Copy_of_0341
	Copy_of_0342
	Copy_of_0343
	Copy_of_0344
	Copy_of_0345
	Copy_of_0346
	Copy_of_0347
	Copy_of_0348
	Copy_of_0349
	Copy_of_0350
	Copy_of_0351
	Copy_of_0352
	Copy_of_0353
	Copy_of_0354
	Copy_of_0355
	Copy_of_0356
	Copy_of_0357
	Copy_of_0358
	Copy_of_0359
	Copy_of_0360
	Copy_of_0361
	Copy_of_0362
	Copy_of_0363
	Copy_of_0364
	Copy_of_0365

